
Shah Alam, 2 Julai 2025 - Ketua Polis Negara (KPN),  
 IG Dato’ Sri Hj. Mohd Khalid Hj. Ismail sembah 

mengadap Duli Yang Maha Mulia (DYMM) Sultan 
Selangor Darul Ehsan, Sultan Sharafuddin Idris Shah 
Alhaj Ibni Almarhum Sultan Salahuddin Abdul Aziz Shah 
Alhaj di Istana Bukit Kayangan. 

Ketibaan Dato’ Sri Hj. Mohd Khalid di Istana Bukit 
Kayangan telah disambut oleh Yang Amat Dihormati 
Tengku Indera Pahlawan Diraja Tengku Dato’ Setia 
Putra Alhaj bin Tengku Azman Shah Alhaj, Pegawai 
Protokol Istana, Dato’ Ahmad Faisal Zakaria dan Ketua 
Polis Daerah Shah Alam, ACP Hj. Mohd Iqbal Ibrahim. 

Turut sama dalam sembah mengadap tersebut ialah 
Ketua Polis Selangor, CP Dato’ Hussein Omar Khan. 

Terdahulu, Dato’ Sri Hj. Mohd Khalid berkesempatan 

Putrajaya, 2 Julai 2025 - Ketua Polis Negara (KPN), IG Dato’ 
Sri Hj. Mohd Khalid Hj. Ismail mengadakan kunjungan 

hormat ke atas Menteri Komunikasi, Datuk Ahmad Fahmi 
Mohamed Fadzil di pejabat rasminya di Kementerian 
Komunikasi.

Kunjungan tersebut yang merupakan lawatan sulung 
Dato’ Sri Hj. Mohd Khalid sejak dilantik sebagai KPN ke-15 
pada 20 Jun lalu, sekali gus menjadi platform awal dalam 
memperkukuh sinergi strategik antara Polis Diraja Malaysia 
dengan Kementerian Komunikasi.

Pertemuan dua hala itu turut membuka ruang  
perbincangan mendalam mengenai pelbagai isu 
keselamatan digital, termasuk ancaman jenayah 
siber, penyebaran berita palsu serta langkah-langkah 
memperkukuh pertahanan ruang siber negara.

Usaha bersepadu ini amat signifikan dalam memastikan 
keselamatan digital rakyat terus terjamin seiring kemajuan 
teknologi masa kini.

KPN SEMBAH MENGADAP DYMM SULTAN SELANGORDYMM SULTAN SELANGOR

KPN ADAKAN KUNJUNGAN HORMAT 
KE ATAS MENTERI KOMUNIKASI

menyantuni warga kerja Ibu Pejabat Kontinjen 
(IPK) Selangor dan beramah mesra dengan warga 
Pasukan yang bertugas di sana.

Dengan amanah dan kepercayaan yang 
diberikan, saya amat mengharapkan 

kebersamaan dan kesepaduan seluruh warga  
Sang Saka Biru untuk mempasakkan tekad dan 

iltizam menetapkan hala tuju selari dengan Fokus 
Utama Ketua Polis Negara. 

Bagi memacu kecemerlangan yang lebih 
komprehensif dan konsisten, saya telah 

menetapkan tiga (3) fokus utama Ketua Polis 
Negara iaitu Melaksanakan Transformasi ke Arah 

Kepolisan yang Dipacu oleh Teknologi dan AI; 
Memperkasa dan Memperkukuh Integriti PDRM; 

dan Memantapkan Usaha ke Arah Kesejahteraan 
Rakyat dan Pasukan 

“Evolusi ancaman keselamatan yang semakin 
kompleks dan peningkatan ekspektasi masyarakat 

terhadap penyampaian perkhidmatan terbaik 
dari PDRM menuntut inisiatif pemerkasaan sumber 

manusia yang lebih berkualiti bagi memartabatkan 
keselamatan negara dan ketenteraman awam. 

Usaha ini berpaksikan kepada tanggungjawab 
asas seluruh warga Pasukan sebagaimana 

termaktub dalam Seksyen 3(3) Akta Polis 1967 (Akta 
344) menerusi pendekatan berstruktur, saintifik dan 

berlandaskan undang-undang.” 

MAJLIS PELUNCURAN 
PROGRAM DIPLOMA KEPOLISAN DAN

 STANDARD KEMAHIRAN PEKERJAAN KEBANGSAAN 
POLIS DIRAJA MALAYSIA

2 September 2025
Maktab Kuala Kubu Bharu, Selangor

PERHIMPUNAN BULANAN
KETUA POLIS NEGARA BULAN OGOS

TAHUN 2025 ANJURAN CAWANGAN KHAS

28 Ogos 2025
Dataran Kompleks 3, Cawangan Khas, Bukit Aman

Kuala Lumpur, 3 Julai 2025 - Ketua Polis Negara 
(KPN), IG Dato’ Sri Hj. Mohd Khalid Hj. Ismail 

mengadap sembah Kebawah Duli Yang Maha Mulia 
(KDYMM) Sultan Terengganu, Al-Wathiqu Billah Sultan 
Mizan Zainal Abidin Ibni Almarhum Sultan Mahmud Al-
Muktafi Billah Shah di Istana Hinggap Terengganu. 

Mengadap sembah ke atas KDYMM Sultan 
Terengganu merupakan yang pertama sejak Dato’ Sri 
Hj. Mohd Khalid dilantik menerajui Pasukan Sang Saka 
Biru pada 20 Jun 2025.

Ketibaan beliau di Istana Hinggap Terengganu  
kira-kira jam 10.30 pagi telah disambut oleh Dato’ 
Pengelola Bijaya Diraja, Dato’ Hj. Mohd Sophian Abu 
Bakar.

Turut sama dalam sembah mengadap tersebut ialah 
Panglima Tentera Darat, Jeneral Tan Sri Dato’ Seri 
Muhammad Hafizuddeain Jantan.

Kuala Lumpur, 3 Julai 2025 - Ketua Polis Negara 
(KPN), IG Dato’ Sri Hj. Mohd Khalid Hj. Ismail 

mengadap sembah Duli Yang Maha Mulia (DYMM) 
Paduka Seri Sultan Perak Darul Ridzuan, Sultan 
Nazrin Muizzuddin Shah Ibni Almarhum Sultan 
Azlan Muhibbuddin Shah Al-Maghfur-Lah di Istana 
Hinggap Perak.

Mengadap sembah ke atas DYMM Paduka Seri 
Sultan Perak ini buat julung kali oleh Dato’ Sri Hj. 
Mohd Khalid sejak dilantik menjadi KPN ke-15 pada 
20 Jun 2025 menggantikan Tan Sri Razarudin Husain 
yang telah bersara.

Kuala Lumpur, 7 Julai 2025 – Ketua Polis Negara (KPN), IG Dato’ Sri Hj. Mohd Khalid Hj. Ismail mengadakan  
 ziarah kebajikan ke atas pesara polis, Cif Inspektor, Huzahim Za’abar di Institut Jantung Negara.

Semasa lawatan, Dato’ Sri Hj. Mohd Khalid telah menyampaikan sumbangan kebajikan kepada Cif Inspektor 
Huzahim sebagai tanda penghargaan di samping memberi kata-kata semangat dan mendoakan agar 
diberikan kesembuhan.

Walaupun padat dengan jadual urusan rasmi, kelapangan waktu yang diusahakan oleh Dato’ Sri Hj. Mohd 
Khalid itu menunjukkan komitmen dan keprihatinan beliau terhadap aspek kebajikan pesara Pasukan amat 
tinggi.

KPN MENGADAP SEMBAH 
KDYMM SULTAN TERENGGANUKDYMM SULTAN TERENGGANU

KPN MENGADAP SEMBAH KPN MENGADAP SEMBAH 
DYMM PADUKA SERI SULTAN DYMM PADUKA SERI SULTAN 

PERAK DARUL RIDZUAN PERAK DARUL RIDZUAN Kuala Lumpur, 4 Julai 2025 – Ketua Polis Negara 
(KPN), IG Dato’ Sri Hj. Mohd Khalid Hj. Ismail 

menunaikan solat Jumaat bersama warga Polis Diraja 
Malaysia (PDRM) di Masjid Bukit Aman.

Beliau bersama warga kerja Pasukan mendengar 
khutbah Jumaat bertajuk “Menggalas Ikhlas 
Kesempurnaan Dibalas” yang disampaikan oleh 
Ketua Penolong Pengarah (Agama dan Kaunseling) 
Jabatan Integriti dan Pematuhan Standard (JIPS) Bukit 
Aman, SAC Mohd Zakarim Abdullah yang menyentuh 

KPN TUNAIKAN SOLAT JUMAAT BERSAMA WARGA PDRM DI 
MASJID BUKIT AMAN

KPN LAKUKAN ZIARAH KEBAJIKAN KE ATAS PESARA POLIS

perihal keikhlasan melaksanakan tanggungjawab 
oleh umat Islam dalam beribadah, berkhidmat dan 
berinteraksi dalam kehidupan seharian. Sementara 
itu, solat Jumaat telah dipimpin oleh Ketua Imam 
Masjid Bukit Aman, Ustaz Wan Mohamad Amzar Fitri 
Wan Azlan.

Turut hadir ialah Yang di-Pertua Dewan Rakyat, Tan Sri 
Dato’ (Dr.) Johari Abdul, Timbalan Pengarah (Agama 
dan Kaunseling), JIPS Bukit Aman, DCP Datuk Azhan 
Abdul Halim serta warga kerja PDRM.

Seremban, 10 Julai 2025 - Polis Diraja 
Malaysia (PDRM) telah mengangkat 

tema “Digitalisasi Teras Inovasi 
Kepolisan” dalam sambutan Majlis 
Persada Inovasi Peringkat PDRM 
Tahun 2025 yang berlangsung 
pada 8 Julai sehingga 9 Julai 
lalu di Negeri Sembilan.

Penganjuran edisi kali 
ini telah menyaksikan 
15 Kumpulan Inovatif 
Kreatif (KIK) daripada 28 
kumpulan yang berjaya 
mara ke peringkat 
akhir mewakili pelbagai 
jabatan dan kontinjen 
serta daerah dengan 
mempamerkan produk 
inovasi masing-masing dalam 
pertandingan yang diadakan.

Majlis sambutan bertambah seri dengan 
kehadiran Timbalan Ketua 
Polis Negara, DIG Tan Sri 
Ayob Khan Mydin Pitchay 
merangkap Setiausaha 
Jawatankuasa Pemandu 
Pengurusan Inovasi 
PDRM yang berbesar 
hati merasmikan Majlis 
Sambutan Hari Inovasi PDRM 
Tahun 2025 yang diadakan 
di Grand Klana Ballroom, 
Klana Resort.

Ketibaan beliau telah 
disambut oleh barisan 
Pengarah PDRM bersama 
Ketua Polis Negeri yang 
juga tuan rumah bagi 
penganjuran program 
tahun ini, DCP Dato’ Ahmad 
Dzaffir Mohd Yussof.

Berucap dalam majlis 
tersebut, Tan Sri Ayob Khan 
berkata perkembangan 
semasa menyaksikan 
pendekatan teknologi 
pintar, automasi, data raya 
serta kecerdasan buatan 
(AI) mula mendominasi dan 
kini menjadi teras utama 
dalam meningkatkan kecekapan dan keberkesanan 
operasi kepolisan. 

“Inisiatif KIK Horizon Baharu adalah penting dan 
bertepatan dengan keperluan organisasi untuk 
menyelesaikan masalah di tempat kerja melalui kaedah 

yang inovatif dan kreatif lanjutan suntikan 
elemen pendigitalan, kecerdasan 

buatan dan ‘internet of 
thing’ dalam penghasilan 

inovasi, sekali gus 
menjadi pemacu utama 
transformasi PDRM,” ujar 

beliau.

Tambah beliau, 
semua peserta yang 

mengambil bahagian 
dalam pertandingan ini, 
telah berusaha meyakinkan 

semua pihak dengan inovasi 
yang diketengahkan mampu 

mengoptimumkan keberhasilan 
dan kualiti perkhidmatan 
Pasukan.  

Dalam majlis yang sama, Tan Sri 
Ayob Khan turut menyampaikan 

hadiah dan sijil penyertaan kepada 
para pemenang yang 
menyertai pertandingan di 
mana Kumpulan T-Malim 
dari Ibu Pejabat Polis 
Daerah (IPD) Muallim, Perak 
mengungguli Kategori 
Penambahbaikan diikuti 
Kumpulan Synergy Wow dari 
Ibu Pejabat Polis Kontinjen 
Kuala Lumpur serta 
Kumpulan D-Wisecracker 
dari Jabatan Pencegahan 
Jenayah Dan Keselamatan 
Komuniti Ibu Pejabat PDRM 
Bukit Aman masing-masing 
merangkul tempat kedua 
dan ketiga.

Manakala bagi Kategori 
Penciptaan pula dimenangi 
oleh Kumpulan Artificial 
Intelligence dari Briged 
Sarawak, Pasukan Gerakan 
Am (PGA), Jabatan 
Keselamatan Dalam Negeri 
dan Ketenteraman Awam 
(KDNKA), diikuti Kumpulan 
Inventi Sphere dari Pusat 
Latihan Polis Segamat, 
Johor di tempat kedua 
manakala tempat ketiga 

telah dimenangi oleh Kumpulan Optima L dari IPD 
Limbang, Sarawak.

Turut diumumkan adalah Anugerah Inovasi PDRM 2025 
yang dimenangi oleh Kumpulan Vortech dari IPD KLIA 
manakala Kumpulan Artificial Intelligence dari Briged 

Kuala Lumpur, 11 Julai 2025 - Ketua Polis Negara 
(KPN), IG Dato’ Sri Hj. Mohd Khalid Hj. Ismail 

hadir ke Program Ceramah Perdana “Membangun 
Ummah MADANI” di Dewan Serbaguna Masjid Bukit 
Aman.

Program anjuran Bahagian Agama dan Kaunseling 
(BAKA), Jabatan Integriti dan Pematuhan Standard 
(JIPS) Bukit Aman dengan kerjasama Masjid Bukit 
Aman itu diadakan sempena sambutan Maal Hijrah 
1447H/2025M. Ia turut dihadiri oleh Timbalan KPN, 
DIG Tan Sri Ayob Khan Mydin Pitchay dan Pengarah 
JIPS selaku Pengerusi Jawatankuasa Penganjur, CP 
Datuk Hamzah Hj. Ahmad.

Program dimulakan dengan alunan selawat dan 
qasidah oleh Ketua Imam Masjid Bukit Aman, Ustaz 
Wan Mohamad Amzar Fitri Wan Azlan sebagai 

tanda kecintaan kepada Junjungan Besar Nabi 
Muhammad SAW.

Dato’ Sri Hj. Mohd Khalid bersama para hadirin 
telah mendengar ceramah yang disampaikan oleh 
penceramah jemputan, Pengerusi Dewan Dakwah 
Majlis Dakwah Negara, Al-Fadhil Ustaz Zul Ramli 
Mohamed Razali bertajuk “Membangun Ummah 
MADANI” yang turut disiarkan secara langsung 
menerusi Facebook Rasmi Polis Diraja Malaysia dan 
BAKA JIPS.

Antara inti pati ceramah yang disampaikan 
adalah mengambil semangat peristiwa Hijrah 
Nabi Muhammad SAW dari Mekah ke Madinah 
serta mengingatkan masyarakat tentang peranan 
individu dalam membina ummah.

KPN HADIR CERAMAH PERDANA “MEMBANGUN UMMAH 
MADANI” SEMPENA MAAL HIJRAH 1447H/2025M

Sarawak, PGA, Jabatan KDNKA di tempat kedua dan Kumpulan M-Ino 25 dari Maktab PDRM Kuala Lumpur di 
tempat ketiga. 

Seusai majlis , Tan Sri Ayob Khan berkesempatan meluangkan masa melawat reruai pameran projek inovasi 
selain menyantuni para peserta yang mengambil bahagian.

Langkawi, 12 Julai 2025 –      
 Seramai 18 pegawai kanan 

dan anggota Polis Diraja 
Malaysia (PDRM) melakar 
kejayaan tersendiri apabila 
menamatkan Kursus Asas 
Sniper Unit Tindakhas (UTK) Siri 
1/2025 dengan cemerlang.

Lebih bermakna buat kesemua 
peserta apabila majlis 
penutupan kursus tersebut 
disempurnakan oleh Ketua 
Polis Negara (KPN), IG Dato’ 
Sri Hj. Mohd Khalid Hj. Ismail di 
Lapang Sasar Antarabangsa 
Langkawi.

Sepanjang latihan yang 
diadakan selama sebulan 
bermula pada 10 Jun 
2025, para peserta telah 
didedahkan dengan pelbagai kemahiran asas 
sniper merangkumi teknik menembak, penyamaran, 
pemerhatian, penilaian jarak serta faktor persekitaran 
yang mempengaruhi ketepatan tembakan bagi 
melahirkan penembak tepat dan berkeupayaan 
tinggi.

Terdahulu, majlis dimulakan dengan 
penganugerahan Beret UTK, Lencana Sniper dan 
Lencana Selam Tempur Kehormat kepada Dato’ Sri 
Hj. Mohd Khalid yang disempurnakan oleh Komander 

UTK, SAC Hisham Mahmood 
sebagai simbol penghormatan 
tertinggi atas sokongan dan 
kepercayaan berterusan 
terhadap kepakaran serta 
profesionalisme unit elit itu.

Berucap dalam majlis penutup, 
Dato’ Sri Hj. Mohd Khalid 
berharap agar segala ilmu 
dan kemahiran yang diperoleh 
sepanjang kursus dapat 
dimanfaatkan sepenuhnya 
dalam memperkukuh 
kecekapan penugasan kelak. 
Beliau turut merakamkan 
penghargaan dan tahniah 
atas kejayaan semua peserta  
yang menamatkan latihan 
dengan penuh dedikasi.

Kemuncak majlis menyaksikan 
Dato’ Sri Hj. Mohd Khalid menyempurnakan 
pemakaian lencana sniper kepada para peserta, 
disusuli penyampaian sijil kepada Lans Koperal Davern 
Gary David yang dinobatkan sebagai Peserta Kursus 
Terbaik.

Dalam majlis yang sama, Dato’ Sri Hj. Mohd 
Khalid berpeluang menguji keupayaan senjata 
dengan melepaskan tembakan ke arah sasaran 
menggunakan Rifle Sniper AX 338 dan Barrett .50 
Caliber.

Ipoh, 12 Julai 2025 – Timbalan Ketua Polis Negara 
(Timbalan KPN), DIG Tan Sri Ayob Khan Mydin 

Pitchay menghadiri sesi uji nilai pelbagai model 
senjata api yang diadakan di Lapang Sasar Briged 
Utara, Pasukan Gerakan Am (PGA), Ulu Kinta.

Program anjuran Cawangan Persenjataan, Jabatan 
Logistik dan Teknologi (JLog) Bukit Aman ini dimulakan 
dengan taklimat ringkas oleh wakil pembekal 
peralatan taktikal sebelum demonstrasi dan sesi 
tembakan dijalankan.

Antara senjata api yang diuji nilai termasuklah 
Designated Marksman Rifle (DMR) 7.62mm, FN Minimi 
7.62 MK3 Tactical Machine Gun, Ultralight Machine 
Gun FN Evolys 7.62, serta beberapa pistol taktikal 
seperti FN Hiper MRD, CZ P10C, CZ P10F, CZ P10M 
Micro dan CZ Shadow 2 Compact.

Sesi uji nilai ini bertujuan untuk menilai aspek 
kecekapan, ergonomik dan kesesuaian senjata 
bagi keperluan operasi pasukan di lapangan bagi 
memperkasakan aset serta peralatan persenjataan 
Polis Diraja Malaysia.

18 PEGAWAI DAN
ANGGOTA PDRM
TAMAT KURSUS

ASAS SNIPER UTK

TIMBALAN KPN UJI NILAI 
SENJATA API DI ULU KINTA

Batu Gajah, 12 Julai 2025 – Timbalan Ketua Polis 
Negara (Timbalan KPN), DIG Tan Sri Ayob Khan 

Mydin Pitchay telah diundang sebagai panel 
jemputan dalam Forum Perdana Ehwal Islam 
anjuran Majlis Keselamatan Negara (MKN) Negeri 
Perak yang berlangsung di Masjid Toh Puan Besar 
Hatijah, Batu Gajah.

Forum yang bertajuk “Menelusuri Peristiwa Hijrah: 
Keselamatan Negara Tanggungjawab Bersama” 
turut menampilkan Pengerusi Pusat Pendidikan Al-
Barokah, Dato’ Ustaz Mohd Kazim Elias sebagai 
panel dan dikendalikan oleh moderator terkenal, 
DA’I Ahmed Ibrahim.

Pengisian forum menyentuh konteks keselamatan 
negara yang berdepan dengan pelbagai cabaran 
bersifat kompleks dan merentas sempadan. Turut 
dibincangkan peranan masyarakat dalam menjaga 
keselamatan dan keharmonian negara.

TIMBALAN KPN HADIR 
SEBAGAI PANEL FORUM 
PERDANA EHWAL ISLAM 
ANJURAN MKN PERAK

Jempol, 14 Julai 2025 - Timbalan Ketua Polis Negara 
(Timbalan KPN), DIG Tan Sri Ayob Khan Mydin 

Pitchay mengadakan kunjungan rasmi dan sesi 
dialog bersama warga Pusat Latihan Polis (PULAPOL) 
Air Hitam di Dewan Perdana.

Ketibaan Tan Sri Ayob Khan bersama Ketua Polis 
Negeri Sembilan, DCP Dato’ Ahmad Dzaffir Mohd 
Yussof sekitar jam 9.00 pagi telah disambut oleh 
Komandan PULAPOL Air Hitam, ACP Haslah Bachok.

Semasa kunjungan, Tan Sri Ayob Khan turut 
menyampaikan amanat dengan menyentuh aspek 
integriti, pematuhan disiplin, tatakelola yang baik, 
pematuhan arahan dan peraturan serta pengurusan 
psikologi. 

Beliau turut berkongsi pengalamannya sepanjang 
berada di dalam Pasukan yang penuh dengan 
cabaran ketika melaksanakan penugasan di 
lapangan.

Putrajaya, 16 Julai 2025 – Polis Diraja Malaysia (PDRM) 
telah menjadi penganjur bersama Perhimpunan 

Bulanan Kementerian Dalam Negeri (KDN) bagi bulan 
Julai yang berlangsung di Dewan Gemilang, Setia 
Perkasa 1, Kompleks Setia Perkasa.

Perhimpunan tersebut telah disempurnakan oleh 
Menteri Dalam Negeri (MDN), Datuk Seri Saifuddin 
Nasution Ismail dan turut dihadiri oleh Timbalan Ketua 
Polis Negara (Timbalan KPN), DIG Tan Sri Ayob Khan 
Mydin Pitchay mewakili Ketua Polis Negara, IG Dato’ 
Sri Hj. Mohd Khalid Hj. Ismail.

Majlis dimulakan dengan kata-kata aluan oleh Ketua 
Setiausaha KDN, Datuk Awang Alik Jeman, diikuti 
amanat khas oleh MDN.

Dalam majlis yang sama, turut dilancarkan Buku 
Eksekutif Indeks Keselamatan Sempadan Negara 
(IKSN) yang merupakan satu inisiatif penting dalam 
memperkukuhkan pengukuran tahap keselamatan 
sempadan negara. 

Menurut Datuk Seri Saifuddin Nasution, IKSN 
merupakan satu mekanisme komprehensif yang 
membabitkan 12 isu jenayah rentas sempadan, hasil 
kolaborasi penyelidikan antara Institut Keselamatan 
Awam Malaysia, KDN dan Universiti Teknologi MARA 
sepanjang tempoh 2021 hingga 2025.

Sebanyak 58 indikator dan 176 pemberat telah 
dibangunkan dalam kerangka IKSN bagi menghasilkan 
skor tahunan, berdasarkan data yang diperoleh 
daripada 31 agensi kerajaan di seluruh negara. IKSN 
telah mendapat pengiktirafan antarabangsa termasuk 
daripada New York University, China Foreign Affairs 
University dan Beijing Foreign Studies University.

TIMBALAN KPN ADAKAN KUNJUNGAN RASMI DAN SESI 
DIALOG BERSAMA WARGA PULAPOL AIR HITAM

BERITA BUKIT AMAN

JULAI - SEPTEMBER 2025

Program tersebut turut dihadiri oleh 1,296 orang 
pelatih Program Latihan Asas Kepolisan Konstabel 
dari empat Institusi Latihan Polis Diraja Malaysia iaitu 
PULAPOL Kuala Lumpur, Segamat, Dungun dan Air 
Hitam.

PDRM ANJUR BERSAMA 
PERHIMPUNAN BULANAN KDN 
BAGI BULAN JULAI

Datuk Seri Saifuddin Nasution menzahirkan rasa 
bangga terhadap kejayaan pembangunan 
IKSN yang dianggap sebagai satu penanda aras 
strategik dalam merangka pelan keselamatan 
negara dan sebagai contoh “whole of government 
approach” yang efektif dan berdaya saing di 
peringkat antarabangsa.

Terdahulu, para hadirin dipersembahkan dengan 
tayangan video pertukaran keluar masuk pegawai 
KDN serta rangkuman aktiviti dan pencapaian KDN 
sepanjang Jun 2025.

Kuala Lumpur, 21 Julai 
2025 - CP Dato’ Hussein 

Omar Khan secara rasmi 
menerajui Jabatan Siasatan 
Jenayah Narkotik (JSJN) 
dalam Majlis Pemakaian 
Pangkat dan Serah 
Terima Tugas Pengarah 
dan Pengerusi Persatuan 
Keluarga Polis (PERKEP) 
JSJN di Mes Pegawai 
Kanan, Ibu Pejabat Polis 
Diraja Malaysia (PDRM) 
Bukit Aman.

Majlis dimulakan dengan acara 
pemakaian lencana pangkat 
Komisioner Polis (CP) pengarah 
yang disempurnakan oleh 
Ketua Polis Negara (KPN), IG 
Dato’ Sri Hj. Mohd Khalid Hj. 
Ismail kepada Dato’ Hussein di 
hadapan para tetamu yang 
hadir.

Majlis diteruskan dengan 
acara serah terima tugas 
jawatan Pengarah JSJN antara 
pemangkunya, DCP Datuk 
Mat Zani @ Mohd Salahuddin 
Che Ali dan Dato’ Hussein 
sambil disaksikan oleh Dato’ 
Sri Hj. Mohd Khalid disusuli 
penyerahan dokumen rasmi 
bersama tongkat kuasa.

Dalam majlis yang sama turut 
berlangsung acara serah 
terima tugas jawatan Pengerusi PERKEP JSJN antara 
pemangkunya, Datin Rosmini Ibrahim dengan 
Datin Liliyana Haryanti Dato’ Mohd Harunizam yang 
disaksikan oleh Pengerusi PERKEP Malaysia, Datin Sri 
Hjh. Munirah Che Rose.

Berucap dalam majlis yang 
diadakan, Dato’ Sri Hj. 

Mohd Khalid merakamkan 
penghargaan kepada 
Datuk Mat Zani @ Mohd 
Salehuddin atas sumbang 
bakti dan komitmen 
beliau sepanjang tempoh 
memangku jawatan 

Pengarah JSJN. 

Pelantikan Dato’ Hussein 
merupakan satu manifestasi 
keyakinan pucuk pimpinan 
terhadap kredibiliti serta 
kepakaran beliau dalam 
bidang siasatan jenayah 
sekali gus melengkapkan 
barisan kepimpinan JSJN yang 
sebelum ini disandang oleh CP 
Dato’ Seri Khaw Kok Chin yang 
bersara wajib pada 17 Mac 
2025.

Beliau yang berkelulusan 
Sarjana Sains Siasatan Forensik 
dari Universiti Leicester, United 
Kingdom telah menabur 
bakti hampir 27 tahun 
dalam Pasukan dan pernah 
menyandang pelbagai 
jawatan penting seperti 
Ketua Polis Selangor, Timbalan 
Pengarah (Risikan/Operasi), 
Jabatan Siasatan Jenayah 
(JSJ) Bukit Aman, Pengarah 
Bahagian Pelaksanaan 
Operasi, Agensi Pengurusan 

Bencana, Jabatan Perdana Menteri, Ketua Databank 
DNA, Makmal Forensik PDRM serta Ketua Penolong 
Pengarah, Siasatan Databank DNA (D13), JSJ Bukit 
Aman.

Kuala Lumpur, 22 Julai 2025 - Timbalan Ketua Polis Negara 
(Timbalan KPN), DIG Tan Sri Ayob Khan Mydin Pitchay, 

telah mengiringi Menteri Dalam Negeri (MDN), Datuk 
Seri Saifuddin Nasution Ismail, dalam satu lawatan kerja 
ke Bahagian Siasatan Seksual, Wanita dan Kanak-Kanak 
(D11), Jabatan Siasatan Jenayah (JSJ) Bukit Aman yang 
terletak di Menara KPJ, Jalan Tun Razak.

Ketibaan Datuk Seri Saifuddin sekitar jam 2.00 petang 
disambut oleh Tan Sri Ayob Khan bersama Pemangku 
Pengarah JSJ, DCP Dato’ Fadil Marsus dan Timbalan 
Pengarah JSJ (Siasatan/Perundangan) Bukit Aman, DCP 
Datuk Mohamad Zainal Hj. Abdullah sebelum dibawa 
menandatangani buku pelawat.

Lawatan yang berlangsung kira-kira dua jam itu 
merangkumi sesi taklimat yang disampaikan oleh Ketua 
Penolong Pengarah (KPP) Bahagian D11, JSJ Bukit Aman, 
SAC Siti Kamsiah Hassan. Taklimat menyentuh aspek 
sumber manusia, statistik siasatan kes, ancaman jenayah 
semasa, pencapaian bahagian, cabaran semasa serta 
hala tuju strategik D11 dalam menangani jenayah seksual, 
wanita dan kanak-kanak.

Turut diadakan lawatan ke ruang operasi Bahagian D11 termasuk tinjauan ke Unit Siasatan Jenayah Siber 
(Internet) Terhadap Kanak-Kanak Malaysia (MICAC), bagi memberi gambaran lebih dekat mengenai proses 
siasatan serta kesiapsiagaan pasukan dalam menangani jenayah berasaskan teknologi dan eksploitasi 
kanak-kanak.

Kuala Lumpur, 23 Julai 2025 - Ketua Polis Negara 
(KPN), IG Dato’ Sri Hj. Mohd Khalid Hj. Ismail 

mengadap sembah Kebawah Duli Paduka 
Baginda (KDPB) Sultan Pahang, Al-Sultan Abdullah 
Ri’ayatuddin Al-Mustafa Billah Shah Ibni Al-Marhum 
Sultan Haji Ahmad Shah Al-Musta’in Billah di Shahzan 
House.

Turut mengadap sembah ialah Ketua Polis Pahang, 
CP Dato’ Sri Yahya Othman. 

Sesi mengadap sembah itu merupakan pertemuan 
pertama kali diadakan oleh Dato’ Sri Hj. Mohd Khalid 
sejak dilantik sebagai KPN pada 20 Jun lalu.

TIMBALAN KPN IRINGI MDN DALAM 
LAWATAN KERJA KE BAHAGIAN D11, 
JSJ  BUKIT AMAN

KPN MENGADAP SEMBAH KDPB SULTAN PAHANG

Serdang, 23 Julai 2025 – Ketua Polis Negara 
(KPN), IG Dato’ Sri Hj. Mohd Khalid Hj. Ismail telah 

mengadakan lawatan ke Ibu Pejabat Polis Daerah 
(IPD) Serdang.

Dalam lawatan tersebut, Dato’ Sri Hj. Mohd Khalid 
telah diberi taklimat ringkas oleh Ketua Polis Balai 
Bandar Kinrara, Inspektor Mohd Sukri Che Mat 
berkenaan penugasan kerja di balai tersebut.

Beliau seterusnya ke Bilik Gerakan IPD Serdang bagi 
meneliti perlaksanaan tatacara operasi standard 
dan turut menyampaikan amanat kepada 
anggota yang bertugas.

Seusai lawatan, Dato’ Sri Hj. Mohd Khalid turut 
meluangkan masa menziarahi Koperal Baharudin 
Robai yang bertugas di Pusat Kawalan Daerah, 
Bahagian Keselamatan Dalam Negeri dan 
Ketenteraman Awam, IPD Serdang di kediamannya 
di kuaters polis yang menderita penyakit kencing 
manis.

Dalam kunjungan tersebut, Dato’ Sri Hj. Mohd 
Khalid telah menyampaikan sumbangan kebajikan 
kepada Koperal Baharudin dan menitip doa serta 
sokongan moral agar beliau diberi kekuatan dalam 
menjalani kehidupan seharian.

Kuala Lumpur, 24 Julai 2025 - Ketua Polis Negara 
(KPN), IG Dato’ Sri Hj. Mohd Khalid Hj. Ismail 

mengiringi Menteri Dalam Negeri (MDN), Datuk Seri 
Saifuddin Nasution Ismail melawat Pusat Respons 
Penipuan Kebangsaan (NSRC) bertempat di 
Sasana Kijang, Bank Negara Malaysia.

Dalam lawatan yang berlangsung selama kira-kira 
dua jam itu, Datuk Seri Saifuddin Nasution telah 
diberi taklimat mengenai pengoperasian dan hala 
tuju NSRC seterusnya meninjau secara langsung 
pelaksanaan operasi pusat yang berperanan 
menangani kes penipuan kewangan dalam talian 
di negara ini.

Alor Setar, 26 Julai  
 2025 - Timbalan 

Ketua Polis Negara 
(Timbalan KPN), DIG Tan 
Sri Ayob Khan Mydin Pitchay 
mengiringi Menteri Dalam 
Negeri (MDN), Datuk Seri Saifuddin 
Nasution Ismail menyempurnakan 
perasmian Pusat Temuduga Kanak-kanak 
(Children Interview Centre) (CIC), Ibu Pejabat 
Polis Kontinjen Kedah di Taman Derga Jaya.

Ketibaan Datuk Seri Saifuddin Nasution bersama 
Ketua Setiausaha (KSU) Kementerian Dalam Negeri 
(KDN), Datuk Awang Alik Jeman telah diiringi Tan Sri 
Ayob Khan dan disambut oleh Pemangku Ketua Polis 
Kedah, DCP Adzli Abu Shah.

Premis berkeluasan 1,400 kaki persegi itu bertindak 
sebagai prasarana CIC baharu kepada Kontinjen 
Kedah yang juga merupakan sebuah pusat khas  
yang digunakan oleh Bahagian Siasatan Seksual, 
Wanita dan Kanak-Kanak (D11), Jabatan Siasatan 
Jenayah (JSJ) bagi menjalankan proses menemuduga 
kanak-kanak yang menjadi saksi atau mangsa 
jenayah selain mengurangkan trauma di samping 

menyediakan persekitaran yang selesa 
semasa mengambil keterangan. 

Seusai majlis perasmian itu, Timbalan KPN 
bersama Datuk Seri Saifuddin Nasution 

telah mengadakan lawatan di sekitar premis 
berkenaan seterusnya mendengar taklimat 

ringkas berkaitan pengoperasian oleh Ketua 
Penolong Pengarah Bahagian D11, JSJ Bukit Aman, 
SAC Siti Kamsiah Hassan.

KPN ADAKAN LAWATAN 
MENGEJUT KE IPD SERDANG

KPN IRINGI MDN DALAM 
LAWATAN RASMI KE NSRC

Kuala Lumpur, 29 Julai 2025 – Timbalan Ketua Polis 
Negara (Timbalan KPN), DIG Tan Sri Ayob Khan 

Mydin Pitchay hadir ke majlis Pembentangan Laporan 
Roundtable Discussion - Transformasi Sistem Digital Polis 
Diraja Malaysia (PDRM) Melalui Aplikasi Kecerdasan 
Buatan (AI) yang berlangsung di Dewan Ketua Polis 
Negara, Maktab PDRM Kuala Lumpur.

Alor Setar, 29 Julai 2025 – Ketua Polis Negara (KPN), IG Dato’ Sri Hj. Mohd Khalid Hj. Ismail sembah mengadap 
Sultan Kedah, Kebawah Duli Yang Maha Mulia Al-Aminul Karim Sultan Sallehuddin Ibni Almarhum Sultan 

Badlishah di Balai Mengadap Besar, Istana Anak Bukit.

Sesi mengadap oleh Dato’ Sri Hj. Mohd Khalid itu bagi menyembah maklum kepada baginda mengenai 
perkembangan semasa melibatkan keselamatan negara termasuk kesiapsiagaan Polis Diraja Malaysia dalam 
menjaga ketenteraman awam khususnya di negeri Kedah.

Turut hadir, Ketua Polis Kedah, CP Adzli Abu Shah dan Setiausaha Polis Malaysia, DCP Dato’ Kamaruzaman 
Abdullah.

Alor Setar, 29 Julai 2025 – Ketua Polis Negara (KPN), IG 
Dato’ Sri Hj. Mohd Khalid Hj. Ismail telah mengadakan 

lawatan kerja ke Balai Polis Kepala Batas, Kedah.

Lawatan tersebut bertujuan untuk meninjau sendiri 
keadaan fasiliti dan suasana kerja warga Polis Diraja 
Malaysia (PDRM) di peringkat balai selain mendapatkan 
maklum balas berhubung keperluan semasa serta aspek 
kebajikan anggota.

Beliau telah diberi taklimat ringkas oleh Ketua Polis Balai, 
ASP Junaidy Md Saad mengenai penugasan harian di 
balai berkenaan.

Dalam lawatan itu, Dato’ Sri Hj. Mohd Khalid 
berkesempatan bertemu beberapa warga kerja Ibu 
Pejabat Polis Daerah (IPD) Kota Setar yang menghadapi 
masalah kesihatan antaranya Sarjan Jamal Abdul 
Ghani dari Bahagian Keselamatan Dalam Negeri dan 
Ketenteraman Awam yang menggunakan kaki palsu 
akibat penyakit kencing manis manakala Koperal 
Nurhazafirdaus Zainol yang bertugas di Balai Polis Kepala 
Batas dan mempunyai masalah saraf di bahagian leher. 

Beliau juga menyantuni Koperal Muzaimin Azmin dari 
Balai Polis Alor Setar yang merupakan pesakit angin 
ahmar dan Koperal Nur Muhammad Firdaus Md Ribi dari 

KPN SEMBAH MENGADAP SULTAN KEDAH DI ISTANA ANAK BUKIT

KPN ADAKAN LAWATAN KERJA KE 
BALAI POLIS KEPALA BATAS

Pondok Polis Alor Merah yang turut menggunakan kaki 
palsu akibat kemalangan.

Dalam pertemuan tersebut, Dato’ Sri Hj. Mohd Khalid 
menzahirkan penghargaan atas ketabahan dan 
semangat yang ditunjukkan oleh mereka dalam 
meneruskan tugasan walaupun berdepan ujian 
kesihatan. Beliau turut menegaskan bahawa kebajikan 
warga PDRM akan sentiasa menjadi keutamaan pihak 
kepimpinan tertinggi.

Sebelum mengakhiri lawatan, Dato’ Sri Hj. Mohd Khalid 
turut meluangkan masa meninjau sistem saliran dan 
infrastruktur longkang di sekitar kawasan balai yang 
sering dinaiki air pada musim hujan ekoran berdekatan 
dengan sungai.

TIMBALAN KPN HADIR PEMBENTANGAN LAPORAN ROUNDTABLE DISCUSSION - 
TRANSFORMASI SISTEM DIGITAL PDRM MELALUI APLIKASI AI

Majlis ini susulan kepada program “AI Awareness for 
PDRM – Management Level” yang telah diadakan 
pada 15 April 2025 anjuran oleh Bahagian Latihan PDRM 
dengan kerjasama Fakulti Kecerdasan Buatan, Universiti 
Teknologi Malaysia (UTM).

Dalam program yang disertai 10 jabatan dalam 
PDRM, para peserta telah mendengar syarahan dan 
perbincangan meja bulat bersama pakar dari UTM 
bagi mengenal pasti strategi pelaksanaan teknologi AI 
dalam sistem kepolisan.

Semasa program, Tan Sri Ayob Khan bersama para 
tetamu telah dipertontonkan tayangan montaj khas 
dan pembentangan laporan diskusi oleh Dekan Fakulti 
Kecerdasan Buatan, UTM, Profesor Ts. Dr. Mohd Naz’ri 
Mahrin, sebelum dijemput ke pentas utama bagi 
menyampaikan ucapan perasmian.

Tan Sri Ayob Khan dalam ucapannya berkata, AI 
diyakini mampu memperkasa keupayaan taktikal dan 
strategik Pasukan Sang Saka Biru dengan membolehkan 
tindakan yang lebih proaktif berasaskan bukti dan data 
serta berorientasikan impak yang mampan terhadap 
keselamatan awam.

Seramai 33 wakil jabatan dari Ibu Pejabat PDRM Bukit 
Aman telah terlibat dalam sesi meja bulat tersebut yang 
berlangsung pada April 2025 dan dibantu fasilitator UTM 
bagi menganalisis potensi aplikasi AI mengikut fungsi 
jabatan masing-masing.

Melalui pengisian berstruktur dan kolaborasi bersama 
institusi akademik, inisiatif ini diyakini mampu memacu 
pembangunan sistem digital PDRM secara lebih berkesan 
dan strategik, sejajar aspirasi Kementerian Dalam Negeri 
ke arah pendigitalan keselamatan negara.

Putrajaya, 31 Julai 2025 – “Darah Yang Terpercik Di Baju” 
sebuah sajak yang meruntun sanubari mereka yang 

hadir ke Istiadat Perbarisan Sambutan Hari Pahlawan 
yang diadakan Dataran Pahlawan Negara.

Sajak yang dideklamasikan oleh Sarjan Ardiansyah 
Wayang dari Polis Diraja Malaysia (PDRM) dan Sarjan 
Siti Nur Aini Jasni dari Angkatan Tentera Malaysia (ATM) 
mengangkat kisah perjuangan dan pengorbanan 
seorang anggota elit 69 Komando PDRM, Allahyarham 
ASP Mohd Zabri Abd Hamid yang gugur dalam Ops 
Bamboo 1975 ketika mempertahankan tanah air 
daripada ancaman pengganas komunis.

Pada sambutan kali ini, PDRM selaku tuan r u m a h 
telah mementaskan kisah perjuangan Allahyarham 
ASP Mohd Zabri menerusi pantomim khas b e r t a j u k 
‘Zabri Pejuang Sang Saka Biru’ di bawah a r a h a n 
Komander Briged Tengah Pasukan Gerakan Am (PGA), 
Jabatan Keselamatan Dalam Negeri dan Ketenteraman Awam, 
SAC Hakemal Hawari. Dataran Pahlawan Negara turut  dimeriahkan  
dengan tayangan video kisah perjuangan Allahyarham ASP Mohd Zabri yang divisualkan menggunakan  
80 peratus teknologi Kecerdasan Buatan (AI) bagi tujuan ilustrasi berdasarkan kisah benar.

Lebih bermakna lagi apabila Kebawah Duli Yang Maha Mulia (KDYMM) Seri Paduka Baginda Yang di-Pertuan 
Agong, Sultan Ibrahim dan KDYMM Seri Paduka Baginda Raja Permaisuri Agong, Raja Zarith Sofiah bercemar 
duli menyaksikan persembahan penuh penghormatan ini.

Ketibaan sebuah kereta perisai jenis Farret Scout 
Car yang pernah digunakan dalam operasi sebenar 
dan dinamakan semula sebagai “Zabri” turut 
dipersembahkan sebagai simbolik penghargaan 
negara terhadap jasa dan pengorbanannya. 

Terdahulu, istiadat penuh bersejarah membuka 
tirainya dengan tiupan paluan akhir atau lebih 
dikenali sebagai “last post” yang begitu signifikan 
dengan pasukan keselamatan negara terutamanya 
PDRM dan ATM.

Antara yang hadir ke istiadat perbarisan tersebut 
ialah Perdana Menteri (PM), Dato’ Seri Anwar Ibrahim 
bersama isteri, Dato’ Seri Dr. Wan Azizah Dr. Wan 
Ismail, barisan jemaah menteri dan timbalan menteri, 
Panglima Angkatan Tentera, Jeneral Tan Sri Hj. Mohd 
Nizam Hj. Jaffar bersama isteri, Puan Sri Hjh. Risia 
Sheikh Ali Omar Bajarai dan Ketua Polis Negara (KPN), 
IG Dato’ Sri Hj. Mohd Khalid Hj. Ismail bersama isteri, 
selaku Pengerusi Persatuan Keluarga Polis (PERKEP) 
Malaysia Datin Sri Hjh. Munirah Che Rose.

Istiadat perbarisan tahun ini telah disertai seramai 
703 pegawai dan anggota lain-lain pangkat hasil 
gabungan PDRM dan ATM. Tidak ketinggalan juga 
penyertaan daripada Persatuan Bekas Polis Malaysia 
dan Persatuan Veteran ATM.

Kuala Lumpur, 1 Ogos 2025 – Ketua Polis Negara 
(KPN), IG Dato’ Sri Hj. Mohd Khalid Hj. Ismail 

menghadiri Majlis Ramah Mesra Bersama Media Tahun 
2025 yang berlangsung di Mes Pegawai Kanan Polis 
Diraja Malaysia (PDRM), Bukit Aman.

Majlis itu menjadi medan mengeratkan jalinan  
kerjasama strategik antara PDRM dan pengamal 
media, sejajar usaha memperkukuh sinergi dalam 
menegakkan keadilan serta menjamin keselamatan 
dan keamanan negara secara kolektif. Ia turut 
mengiktiraf peranan media sebagai penghubung 
antara institusi polis dan masyarakat.

Dalam ucapannya, Dato’ Sri Hj. Mohd Khalid 
menegaskan bahawa tanggungjawab media bukan 
sekadar mencari berita untuk liputan, tetapi menjadi 
medium penting dalam menyemai persefahaman, 
menyampaikan maklumat yang tepat serta 
membina kesedaran masyarakat tentang pentingnya 
keselamatan dan kedaulatan negara.

Jelasnya kerjasama yang erat antara pasukan 
keselamatan dan media amat penting bagi 
membendung penyebaran maklumat tidak sahih yang 
boleh menjejaskan imej institusi, pemimpin negara dan 
kestabilan negara.

KPN SANTUNI PETUGAS MEDIA, PERKUKUH HUBUNGAN STRATEGIK

Temerloh, 1 Ogos 2025 – Timbalan Ketua Polis 
Negara (Timbalan KPN), DIG Tan Sri Ayob Khan 

Mydin Pitchay mengadakan lawatan kerja ke Balai 
Polis Kuala Krau yang baharu di bawah pentadbiran 
Ibu Pejabat Polis Daerah Temerloh.

Balai polis moden itu siap dibina sepenuhnya pada 9 
Januari 2025 oleh Syarikat Pembinaan BLT Sdn. Bhd., 
sebelum diserahkan kepada Kementerian Dalam 
Negeri dan seterusnya kepada Polis Diraja Malaysia 
pada 19 Jun 2025.

Terdahulu ketibaan Tan Sri Ayob Khan disambut oleh 
Ketua Polis Pahang, CP Dato’ Sri Yahaya Othman 
bersama barisan kepimpinan tertinggi kontinjen.

Dalam lawatan tersebut, Tan Sri Ayob Khan turut 
mendengar taklimat operasi daripada Ketua 
Polis Daerah Temerloh, ACP Mazlan Hassan yang 
menyentuh aspek pengurusan harian dan penugasan 
anggota di balai itu.

Beliau turut meluangkan masa meninjau fasiliti 
dan persekitaran kerja di balai berkenaan serta 
mendengar sendiri maklum balas berkaitan keperluan 
semasa dan kebajikan warga kerja.

Seusai lawatan, Tan Sri Ayob Khan menunaikan solat 
Jumaat di Masjid Sultan Haji Ahmad Shah, Kampung 
Ketam dan mengambil peluang untuk beramah 
mesra bersama para jemaah.

TIMBALAN KPN ADAKAN LAWATAN KERJA KE BALAI POLIS 
KUALA KRAU YANG BAHARU

20 21



BERITA BUKIT AMAN

JULAI - SEPTEMBER 2025

BERITA BUKIT AMAN

JULAI - SEPTEMBER 2025

Kota Kinabalu, 2 Ogos 2025 – Ketua Polis Negara 
(KPN), IG Dato’ Sri Hj. Mohd Khalid Hj. Ismail telah 

mengadakan lawatan kerja rasmi ke Kontinjen Sabah 
dengan mengunjungi Ibu Pejabat Polis Kontinjen (IPK) 
dan Ibu Pejabat Polis Daerah (IPD) Penampang. 

Dalam lawatan kerja yang diadakan, Dato’ Sri Hj. 
Mohd Khalid telah menyampaikan amanat kepada 
warga kerja Kontinjen Sabah dalam satu perhimpunan 
ringkas yang berlangsung di Auditorium IPK Sabah.

Berucap dalam perhimpunan tersebut, Dato’ Sri 
Hj. Mohd Khalid menzahirkan penghargaan atas 
khidmat bakti warga Polis Kontinjen Sabah dalam 
memberikan perkhidmatan yang terbaik kepada 
masyarakat setempat. Beliau juga menekankan 
supaya mereka sentiasa memberi komitmen 
berterusan kepada Pasukan dalam menjaga 
keselamatan dan ketenteraman awam di negeri ini. 

“Sokongan dan kejituan semangat ‘esprit de corps’ 
yang ditonjolkan, bukan untuk kepentingan diri 
saya, sebaliknya untuk keberhasilan Pasukan secara 
inklusif,” ujarnya.

Seusai perhimpunan di IPK Sabah, beliau meneruskan 
rangka lawatan kerjanya ke IPD Penampang, di mana 
ketibaan beliau dan delegasi telah disambut oleh 
Ketua Polis Daerah (KPD) Penampang, Superintenden 
Sammy Newton.

Dato’ Sri Hj. Khalid telah menerima taklimat berkaitan 
situasi keselamatan, penugasan serta cabaran 
semasa di daerah Penampang yang disampaikan 
sendiri oleh KPD, sebelum mengambil kesempatan 
meluangkan masa menyantuni dan beramah mesra 
bersama pegawai dan anggota IPD Penampang. 

KPN ADAKAN LAWATAN KERJA KE KONTINJEN SABAH

Kota Kinabalu, 2 Ogos 2025 – Ketua Polis Negara (KPN), 
IG Dato’ Sri Hj. Mohd Khalid Hj. Ismail mengadakan 

kunjungan hormat ke atas Tuan Yang Terutama (TYT) 
Yang di-Pertua Negeri Sabah, Tun Datuk Seri Panglima 
(Dr.) Musa Hj. Aman di Istana Seri Kinabalu.

Turut serta dalam sesi kunjungan hormat tersebut 
ialah Pesuruhjaya Polis Sabah, CP Datuk Jauteh Dikun, 
Setiausaha Polis Malaysia, DCP Dato’ Kamaruzaman 
Abdullah dan Ketua Cawangan Khas Kontinjen Sabah, 
SAC Datuk Abdul Rahman Ishak. 

Pertemuan tersebut bersempena lawatan kerja 
rasmi Dato’ Sri Hj. Mohd Khalid di kontinjen Sabah 
selain membincangkan isu-isu keselamatan negeri 
dan peranan berterusan Polis Diraja Malaysia dalam 
memperkukuh kestabilan serta kesejahteraan 
masyarakat khususnya rakyat Sabah.

KPN ADAKAN KUNJUNGAN 
HORMAT KE ATAS TYT YANG
DI-PERTUA NEGERI SABAH

Kuala Lumpur, 2 Ogos 2025 – Timbalan Ketua Polis Negara (Timbalan KPN), DIG Tan Sri Ayob Khan Mydin 
Pitchay bersama isteri merangkap Naib Pengerusi Persatuan Keluarga Polis (PERKEP) Malaysia, Puan Sri 

Dato’ Zalena Mohd Ariffin meluangkan masa menziarahi anggota polis yang cedera ditikam ketika bertugas 
di Pasar Pudu, Jalan Yew Pudu pada 31 Julai 2025.

Koperal Mohd Nadzri Sudiman yang bertugas di Balai Polis Pudu, Ibu Pejabat Polis Daerah Wangsa Maju 
berada dalam keadaan stabil dan menerima rawatan intensif di Unit Rawatan Rapi Kardiotorasik, Hospital 
Canselor Tuanku Muhriz, Universiti Kebangsaan Malaysia sejurus selesai menjalani pembedahan. 

Dalam lawatan tersebut, Tan Sri Ayob Khan turut menyampaikan sumbangan serta menzahirkan sokongan 
moral kepada Koperal Mohd Nadzri dan ahli keluarganya sebagai tanda keprihatinan terhadap kebajikan 
warga pasukan yang terlibat dalam insiden semasa menjalankan tugas.

TIMBALAN KPN BERSAMA ISTERI ZIARAH ANGGOTA BALAI POLIS 
PUDU CEDERA DITIKAM

Kuala Lumpur, 5 Ogos 2025 – Timbalan Ketua Polis 
Negara (Timbalan KPN), DIG Tan Sri Ayob Khan 

Mydin Pitchay telah mengadakan lawatan kerja 
rasmi ke Pusat Latihan Polis (PULAPOL) Kuala Lumpur 
(KL) yang berlangsung di Dewan Tan Sri Abdul 
Rahman Hashim.

Ketibaan Tan Sri Ayob Khan disambut oleh 
Komandan PULAPOL KL, DCP Alzafny Ahmad.

Dalam lawatan tersebut, beliau berkesempatan 
menyampaikan amanat kepada 353 Inspektor 
Pelatih Bilangan 13 Siri 1/2025 sebagai manisfestasi 
kepimpinan pasukan yang telus dan prihatin bagi 
melahirkan warga yang berintegriti dan amanah 
demi memastikan keamanan negara serta 
ketenteraman awam sentiasa berada pada tahap 
tertinggi.

“Berbekalkan pengalaman luas dalam 
perkhidmatan, saya menyeru seluruh warga 
PULAPOL KL, khususnya generasi Pelatih Inspektor, 
agar menampilkan perkhidmatan kepolisan yang 
efektif dan dinamik, selari dengan pembangunan 
sosio-budaya masyarakat, dengan meletakkan 
kedaulatan negara sebagai keutamaan,” ujarnya.

Cheras, 2 Ogos 2025 – Timbalan Ketua Polis Negara 
(Timbalan KPN), DIG Tan Sri Ayob Khan Mydin 

Pitchay hadir menyaksikan demonstrasi kawalan 
rusuhan oleh Unit Berkuda, Pasukan Simpanan 
Persekutuan (PSP), Jabatan Keselamatan Dalam 
Negeri dan Ketenteraman Awam (KDNKA) Bukit 
Aman di Padang Kawad PSP. 

Latihan bertujuan untuk menilai keberkesanan 
gabungan taktikal antara elemen berkuda dan 
pasukan infantri dalam menangani ancaman 
ketenteraman awam serta memperkukuh keupayaan 
Polis Diraja Malaysia (PDRM) dalam menghadapi 
pelbagai bentuk ancaman secara tersusun, pantas 
dan berkesan.

Demonstrasi dimulakan dengan pembentukan 
formasi kawalan secara dinamik oleh pasukan 
berkuda dalam suasana simulasi rusuhan. Kecekapan 
mengawal pergerakan kumpulan agresif ditampilkan 
menerusi teknik ‘Mounted Barrier Line’ iaitu formasi 
khas hadangan menggunakan kuda sebagai barisan 
depan untuk menyekat dan mengawal perusuh.

Sesi taktikal itu diketuai oleh Pegawai Pemerintah 
Unit Berkuda, PSP, KDNKA Bukit Aman, DSP Dayang 
Kasmayane Awang Anak melibatkan 14 ekor kuda 
baka Arab yang terkenal dengan ketahanan fizikal, 
ketangkasan dan sifat tenang walaupun dalam 
keadaan tertekan. 

Antara nama kuda yang terlibat ialah Mumtaz, Ejen 
Park Chill, JJ Shahueco, On Destructor, VV Coco, GB 
Sera, Ohara Armor, VI, Jadjinura, Nawan De Fignols, 
Lindall Lalola, UF Ferico, Al Sakbh dan Willy. Pemilihan 
baka ini diyakini mampu meningkatkan kecekapan 
unit dalam menangani operasi sebenar yang 
melibatkan risiko tinggi.

TIMBALAN KPN HADIR SESI 
DEMONSTRASI KAWALAN

RUSUHAN UNIT BERKUDA PSP

TIMBALAN KPN ADAKAN 
LAWATAN KERJA RASMI KE 

PULAPOL KL

Melaka, 6 Ogos 2025 – Ketua Polis Negara 
(KPN), IG Dato’ Sri Hj. Mohd Khalid Hj. Ismail 

mengadakan kunjungan hormat ke atas Tuan Yang 
Terutama (TYT) Yang di-Pertua Negeri Melaka, Tun 
Seri Setia Dr. Haji Mohd Ali Mohd Rustam.

Kunjungan yang diadakan di Pejabat TYT Yang 
di-Pertua Negeri Melaka, Ayer Keroh adalah 
bersempena lawatan kerja rasmi Dato’ Sri Hj. 
Mohd Khalid ke Kontinjen Melaka di samping  
memperkukuh hubungan strategik antara Polis 
Diraja Malaysia (PDRM) dengan Kerajaan negeri. 

Pertemuan ini turut menyentuh aspek keselamatan 
semasa serta peranan berterusan PDRM dalam 
memastikan kestabilan, ketenteraman awam dan 
kesejahteraan rakyat khususnya di negeri Melaka.

KPN ADAKAN KUNJUNGAN 
HORMAT KE ATAS TYT YANG
DI-PERTUA NEGERI MELAKA

Melaka, 6 Ogos 2025 - Ketua Polis Negara 
(KPN), IG Dato’ Sri Hj. Mohd Khalid Hj. Ismail 

berbesar hati menyampaikan amanat kepada 
warga kerja Kontinjen Melaka di Auditorium Ibu 
Pejabat Polis Kontinjen (IPK) Melaka.

Antara amanat yang dititipkan beliau ialah 
menyeru agar semua warga kontinjen dapat terus 
meningkatkan nilai integriti dengan tidak sesekali 
berkompromi dalam hal salah laku tugas.

Beliau turut menekankan kepentingan warga IPK 
Melaka untuk bersedia menghadapi cabaran 
masa depan dengan memperkasa penggunaan 
teknologi terkini, khususnya kecerdasan buatan 
(AI) dalam tugasan harian.
 
Tambahnya, penerapan AI bukan sahaja dapat 
meningkatkan kecekapan dan ketepatan 
dalam penyampaian perkhidmatan, malah selari 
dengan agenda transformasi digital Pasukan 
serta aspirasi kerajaan dalam memperkukuh 
sistem penyampaian perkhidmatan awam.

Terdahulu, Dato’ Sri Hj. Mohd Khalid telah 
mengadakan kunjungan hormat ke atas Ketua 
Polis Negeri, DCP Dato’ Dzulkhairi Mukhtar di IPK 
Melaka.

KPN SAMPAIKAN AMANATKPN SAMPAIKAN AMANAT
KEPADA WARGA KERJAKEPADA WARGA KERJA
KONTINJEN MELAKAKONTINJEN MELAKA

Kuala Lumpur, 8 Ogos 2025 
– CP Datuk M. Kumar 

S. Muthuvelu secara rasmi 
menerajui Jabatan Siasatan 
Jenayah (JSJ) dalam Majlis 
Pemakaian Pangkat dan Serah 
Terima Tugas Pengarah dan 
Pengerusi Persatuan Keluarga 
Polis (PERKEP) JSJ di Mes 
Pegawai Kanan, Ibu Pejabat 
Polis Diraja Malaysia (PDRM) 
Bukit Aman.

Pemakaian lencana pangkat 
Komisioner Polis (CP) telah 
disempurnakan oleh Ketua 
Polis Negara, IG Dato’ Sri Hj. 
Mohd Khalid Hj. Ismail kepada 
Datuk M. Kumar di hadapan 
para tetamu yang hadir.

Acara diteruskan dengan 
menandatangani dokumen 
serah terima tugas jawatan 
Pengarah JSJ antara 
pemangkunya, DCP Dato’ 
Fadil Marsus dengan disaksikan 
oleh Dato’ Sri Hj. Mohd 
Khalid disusuli penyerahan 
dokumen rasmi bersama 
tongkat kuasa sebagai simbolik 
penyerahan rasmi jawatan 
dan tanggungjawab yang 
bakal dipikul oleh Datuk M. 
Kumar sebagai orang nombor 
satu jabatan berkenaan.

Datuk M. Kumar telah diberi 
kepercayaan oleh pucuk 
pimpinan PDRM untuk 
menerajui JSJ selaras dengan 
arahan pertukaran Pegawai Kanan Polis pada 26 Jun 
2025.

Beliau yang berkelulusan 
Ijazah Sarjana Muda 

Undang-Undang dari 
Universiti Islam Antarabangsa 

Malaysia telah berkhidmat 
hampir 34 tahun dalam 
pasukan. Sepanjang 
tempoh tersebut, Datuk M. 
Kumar telah menyandang 
beberapa jawatan penting 
termasuk Ketua Polis (KP) 
Johor, Timbalan KP Johor dan 
Ketua Penolong Pengarah 
Narkotik (Pelucuthakan Harta/
P e r u n d a n g a n / S i a s a t a n ) 
Jabatan Siasatan Jenayah 
Narkotik, Bukit Aman.

Dato’ Sri Hj. Mohd Khalid 
dalam ucapannya berkata, 
pelantikan Datuk M. Kumar 
sebagai Pengarah JSJ yang 
baharu merupakan satu 
langkah tepat berdasarkan 
pengalaman luas dalam 
bidang penyiasatan dan 
perancangan strategik.

“Harapan saya, Datuk akan 
membawa arus perubahan 
positif dan signifikan demi 
memacu keberdayaan 
jabatan ini dalam menghadapi 
cabaran masa kini demi 
kesejahteraan masyarakat 
serta keselamatan negara,” 
ujar beliau.

Turut berlangsung acara 
serah terima tugas jawatan 
Pengerusi PERKEP JSJ antara 

pemangkunya, Datin Nurashidah Ishak dengan Datin 
Shanthi P. Santhanam Pillai disaksikan oleh Pengerusi 
PERKEP Malaysia, Datin Sri Hjh. Munirah Che Rose.

Bukit Kayu Hitam, 18 Ogos 2025 – Timbalan 
Ketua Polis Negara (Timbalan KPN), DIG Tan Sri 

Ayob Khan Mydin Pitchay mengadakan lawatan 
kerja sempena Op Taring Wawasan Kedah dan 
Perlis.

Singapura, 18 Ogos 2025 – Ketua Polis Negara (KPN), 
IG Dato’ Sri Hj. Mohd Khalid Hj. Ismail telah dikurniakan 

Pingat Jasa Gemilang (Meritorious Service Medal) oleh 
Kerajaan Republik Singapura sebagai pengiktirafan 
atas sumbangan beliau semasa menjawat jawatan 
Pengarah Cawangan Khas Polis Diraja Malaysia (PDRM) 
di pejabat Kementerian Dalam Negeri Singapura.

Pengurniaan pingat tersebut disempurnakan oleh 
Menteri Penyelaras bagi Keselamatan Negara 
merangkap Menteri Ehwal Dalam Negeri Singapura, 
Tuan K Shanmugam sebagai penghargaan terhadap 
peranan dan komitmen beliau dalam memperkukuh 
hubungan kerjasama profesional antara Cawangan 
Khas Malaysia dan Jabatan Keselamatan Dalam 
Negeri Singapura yang telah menyumbang kepada 
keselamatan bersama Malaysia dan Singapura serta 
rantau ini.

Sempena lawatan rasmi itu, Dato’ Sri Hj. Mohd 
Khalid turut mengadakan kunjungan hormat ke atas 
Pesuruhjaya Polis Singapura, CP Hoong Wee Teck yang 

KPN DIKURNIA PINGAT 
JASA GEMILANG DARIPADA 

KERAJAAN REPUBLIK 
SINGAPURA

berlangsung di Ibu Pejabat Pasukan Polis Singapura 
(SPF), New Phoenix Park. 

Beliau bersama isteri yang juga Pengerusi Persatuan 
Keluarga Polis Malaysia, Datin Sri Hjh. Munirah Che 
Rose seterusnya hadir ke majlis makan malam yang 
dianjurkan oleh Pesuruhjaya Polis Singapura yang 
turut dihadiri para pegawai kanan SPF dan PDRM. 

PDRM menzahirkan setinggi-tinggi tahniah kepada 
Dato’ Sri Hj. Mohd Khalid atas penganugerahan 
tersebut yang mencerminkan pengiktirafan 
antarabangsa terhadap kepimpinan, dedikasi 
serta jasa beliau dalam bidang keselamatan dan 
perisikan negara.

Turut hadir, Timbalan Pengarah Pasukan Gerakan 
Am (PGA) Jabatan Keselamatan Dalam Negeri dan 
Ketenteraman Awam (KDNKA) Bukit Aman, DCP 
Dato’ Mohamad Suzrin Mohamad Rodhi.

Ketibaan Tan Sri Ayob Khan di Kompeni C, Batalion 
1 PGA disambut oleh Komander Briged Utara PGA, 
SAC Shahrum Hashim yang kemudiannya mengiringi 
beliau ke bilik mesyuarat bagi mendengar taklimat 
operasi.

Selesai taklimat, Tan Sri Ayob Khan meluangkan masa 
beramah mesra dengan warga batalion sebelum 
melakukan pemantauan udara menggunakan 
helikopter milik Pasukan Gerakan Udara Polis Diraja 
Malaysia.

Pemantauan tersebut bertujuan meninjau 
pelaksanaan Keselamatan dan Pembangunan 
Sempadan Malaysia-Thailand (KESBAN) di kawasan 
kawalan PGA yang bersempadan dengan negara 
jiran.

Program diteruskan dengan lawatan ke Pos BKC 7 
PGA bagi menilai tahap kesiapsiagaan anggota 
dalam penugasan kawalan keselamatan.

Hadir sama, Ketua Polis Perlis, DCP Dato’ Muhammad 
Abdul Halim bersama timbalannya, SAC Mohd Ismail 
Ibrahim. 

Tan Sri Ayob Khan turut melawat Kompleks Imigresen, 
Kastam, Kuarantin dan Keselamatan (ICQS) Padang 
Besar bagi meninjau Bilik Kawalan Border Surveillance 
System (BSS) serta mendengar taklimat berkaitan 
fungsi sistem pengoperasian BSS oleh Komander 
Kompeni C, Batalion 2 PGA Padang Besar, ASP Mior 
Abdul Khalil Abdul Azid.

Terdahulu, Tan Sri Ayob Khan menghadiri sesi taklimat 
MPV URB Monitoring System (MUMS) yang diadakan 
di Bilik Mesyuarat Ibu Pejabat Polis Daerah Kota 
Setar, Alor Setar, Kedah yang telah disampaikan 
oleh Ketua Jabatan Pencegahan Jenayah Dan 
Keselamatan Komuniti (JPJKK) Kedah, SAC Datuk Nik 
Ezanee Mohd Faisal.

Turut hadir kepimpinan tertinggi kontinjen Kedah 
iaitu Ketua Polis Kedah, CP Adzli Abu Shah bersama 
timbalannya, DCP Baderulhisham Baharudin. 

Secara ringkas, MUMS merupakan projek rintis 
yang membolehkan penugasan Unit Rondaan 
Bermotosikal (URB) dan Unit Kereta Peronda (MPV) 
dipantau secara masa nyata (real time) serta 
diselaraskan dengan Pusat Kawalan Daerah (District 
Control Centre – DCC) bagi meningkatkan lagi 
keberkesanan operasi di lapangan.

Bentong, 20 Ogos 2025  
 - Polis Diraja Malaysia 

(PDRM) dan Royal Thai 
Police (RTP) sepakat 
memperkukuh strategi 
keselamatan antara 
kedua-dua negara 
menerusi Mesyuarat Tahunan 28th Departmental 
Review of Joint Malaysia-Thailand Working Committee 
Meeting on Criminal Activities yang berlangsung 
selama dua hari bermula 19 hingga 20 Ogos 2025 di 
Geo Resort and Hotel, Genting Highlands.

Sebagai tuan rumah tahun ini, delegasi PDRM diketuai 
oleh Pengarah Jabatan Siasatan Jenayah Komersil, 
CP Dato’ Rusdi Mohd Isa, manakala delegasi RTP 
pula diketuai oleh Assistant Commissioner General, 
Police Lieutenant General Samran Nualma. 

Berucap dalam mesyuarat tersebut, Tan Sri Ayob Khan 
merakamkan penghargaan kepada semua delegasi 
atas perbincangan bermakna yang berlangsung 
sepanjang sesi, sekali gus memperkukuh kerjasama 
keselamatan antara kedua-dua negara.

Beliau berkata, perbincangan tersebut mencerminkan 
komitmen bersama dalam memperkukuh 
keselamatan kedua-dua negara, di samping 
membuktikan tekad kolektif untuk membanteras 
jenayah secara lebih berkesan.

Sebagai sebahagian daripada atur cara, delegasi RTP 
turut dibawa melawat Pusat Latihan Polis (PULAPOL) 
Kuala Lumpur (KL), diiringi oleh Ketua Penolong 
Pengarah Pengurusan (Latihan/Peperiksaan/
Kompetensi) Bukit Aman, SAC Ahmad Asmadi Abd 
Hashim, SAC (Peperiksaan/Kompetensi) Bahagian 
Latihan Pengurusan, SAC Dr. S. Batumalai R. Suppiah 
serta Timbalan Komandan (Latihan) PULAPOL KL, ACP 
Muhammad Najib Hamzah.

Dalam sesi lawatan tersebut, delegasi RTP diberikan 
taklimat dan diperkenalkan dengan kemudahan 
serta fungsi pusat latihan berkenaan.

Kemuncak acara diserikan dengan majlis makan 
malam sebagai simbolik penghargaan kepada 
delegasi RTP, bertempat di Geo Resort and Hotel, 
Genting Highlands.

MESYUARAT TAHUNAN PDRM-RTP 
TEGUHKAN KOMITMEN KESELAMATAN 

ANTARA DUA NEGARA

Kuala Lumpur, 22 Ogos 2025 – Polis Diraja Malaysia 
(PDRM) telah menerima empat buah kenderaan 

Armoured Personnel Carrier (APC) yang akan 
digunakan oleh Skuadron Perisai, Pasukan Gerakan 
Am (PGA), Jabatan Keselamatan Dalam Negeri dan 
Ketenteraman Awam (KDNKA) bagi mengukuhkan 
keberkesanan operasi yang dilaksanakan.

Penyerahan kenderaan APC berkenaan telah 
diadakan di pekarangan Lobi Menara 1, Ibu Pejabat 
PDRM Bukit Aman, Kuala Lumpur oleh Ketua Pegawai 
Eksekutif Syarikat Global Komited Sdn. Bhd., Datuk Ir. 
Mohd Nasser Israil kepada Ketua Polis Negara, IG 
Dato’ Sri Hj. Mohd Khalid Hj. Ismail.

APC jenama International Armoured Group (IAG), 
Model IAG Guardian Cen Level B6 ini dilengkapi 
perlindungan perisai dan sokongan tembakan 
akan diagihkan kepada tiga Briged PGA iaitu dua 
unit kepada Briged Tengah manakala baki dua unit 
masing-masing diserahkan kepada Briged Utara 
dan Briged Tenggara. 

Perolehan bernilai RM10.72 juta ini dilaksanakan di 
bawah Rancangan Malaysia Ke-12, Rolling Plan 1 
dengan tempoh kontrak selama 24 bulan bermula 
30 Mac 2024 sehingga 29 Mac 2026.

Melaka, 24 Ogos 2025 – Ketua Polis Negara (KPN), 
IG Dato’ Sri Hj. Mohd Khalid Hj. Ismail bersama 

isteri merangkap Pengerusi Persatuan Keluarga 
Polis (PERKEP) Malaysia, Datin Sri Datuk Hjh. Munirah 
Che Rose menziarahi dua anggota Ibu Pejabat 
Polis Daerah Melaka Tengah yang sedang uzur di 
kediaman masing-masing.

Lawatan kebajikan itu melibatkan Koperal Siti 
Nordiana Mohd Nazeri dari Bahagian Siasatan dan 
Penguatkuasaan Trafik serta Sarjan H. Ahmad Harun 
yang bertugas di Cawangan Mahkamah.

Dato’ Sri Hj. Mohd Khalid bersama isteri terlebih 
dahulu mengunjungi kediaman Koperal Siti Nordiana 
di Kampung Sungai Putat sekitar jam 3.00 petang 
yang mengalami jangkitan kuman pada paru-paru 
serta pernah diserang strok ringan.

Seterusnya, pasangan itu menziarahi Sarjan H. Ahmad 
di Taman Perumahan Rambai Indah dan meluangkan 
masa hampir setengah jam bertanyakan khabar serta 
perkembangan kesihatannya selepas kehilangan 
kaki kiri akibat kemalangan jalan raya pada tahun 
2023.

Kehadiran Dato’ Sri Hj. Mohd Khalid dan isteri ternyata 
memberi suntikan semangat serta penghargaan 
besar buat kedua-dua anggota berkenaan. 

Dato’ Sri Hj. Mohd Khalid turut berbesar hati 
menyampaikan sumbangan serta kata-kata 
dorongan agar mereka dan keluarga kekal kuat 
menghadapi ujian.

PDRM TERIMA EMPAT BUAH 
KENDERAAN APC PERKASA

OPERASI PGA

KPN DAN PENGERUSI PERKEP 
MALAYSIA ZIARAH WARGA

PASUKAN DI MELAKA

Melaka, 24 Ogos 2025 - Pengerusi Persatuan 
Keluarga Polis (PERKEP) Malaysia, Datin Sri 

Datuk Hjh. Munirah Che Rose dianugerahkan Darjah 
Pangkuan Seri Melaka (D.P.S.M.) yang membawa 
gelaran ‘Datuk’ daripada Yang di-Pertua Negeri 
Melaka, Tuan Yang Terutama Tun Seri Setia Dr. Haji 
Mohd Ali Mohd Rustam di Balai Istiadat Seri Negeri, 
Ayer Keroh.

Beliau yang juga suri kepada Ketua Polis Negara, 
IG Dato’ Sri Hj. Mohd Khalid Hj. Ismail menerima 
anugerah tersebut dalam Istiadat Penganugerahan 
Darjah, Bintang dan Pingat Kebesaran Negeri Melaka 
bersempena Sambutan Hari Jadi ke-76 Yang di-
Pertua Negeri Melaka.

Berangkat sama dalam istiadat tersebut ialah isteri 
Yang di-Pertua Negeri Melaka, Toh Puan Datuk Wira 
(Dr.) Hajah Asmah binti Abdul Rahman.

Seramai lima warga Polis Diraja Malaysia (PDRM) turut 
dianugerahkan D.P.S.M. termasuk bekas Komandan 
Pusat Latihan Polis Kuala Lumpur, DCP Datuk Alzafny 
Ahmad serta Timbalan Pengarah (Kepolisan Am/Krisis 
Bencana) Jabatan Keselamatan Dalam Negeri dan 
Ketenteraman Awam Bukit Aman, DCP Datuk M. V. 
Srikumar Madhavan Nair.

Sementara itu, Ketua Polis (KP) Johor, CP Datuk 
Ab Rahaman Arsad dan KP Kedah, CP Datuk Adzli 
Abu Shah dianugerahkan Darjah Mulia Seri Melaka 
(D.M.S.M.) yang membawa gelaran ‘Datuk’.

Seluruh warga PDRM mengucapkan setinggi-
tinggi tahniah kepada Pengerusi PERKEP Malaysia 
dan barisan penerima Darjah, Bintang dan Pingat 
Kebesaran Negeri Melaka Tahun 2025.

Kemuncak acara ialah Majlis Makan Malam Negeri 
sempena Sambutan Hari Jadi Ke-76 Yang di-Pertua 
Negeri Melaka yang turut dihadiri Dato’ Sri Hj. Mohd 
Khalid bersama Datin Sri Datuk Hjh. Munirah di Pusat 
Dagangan Antarabangsa Melaka.

Kuala Lumpur, 26 Ogos 2025 - Polis Diraja Malaysia 
(PDRM) menerusi Jabatan Siasatan Jenayah Komersil 

(JSJK) dengan kerjasama Koperasi Polis DiRaja Malaysia 
(KPDRM) dan Alpine Integrated Solution Sdn. Bhd. (AIS) 
telah menganjurkan PDRM Special Dialogue III 2025 yang 
berlangsung di Sime Darby Convention Centre.

Ia merupakan kesinambungan daripada penganjuran 
PDRM Special Dialogue 2024 yang diadakan pada 
Mac dan Ogos tahun lalu oleh Jabatan Pengurusan 
serta Jabatan Siasatan Jenayah Narkotik. Program 
yang diadakan menjadi platform keselamatan nasional 
berprestij menghimpunkan pemimpin, pembuat dasar 
serta agensi penguatkuasaan bagi membincangkan 
cabaran semasa berkaitan jenayah serta usaha 
membanteras jenayah komersil dan siber secara holistik.

Penutupan program telah disempurnakan oleh Menteri 
Dalam Negeri, Datuk Seri Saifuddin Nasution Ismail yang 
turut menjadi panel khas dalam sesi dialog Cybercrime 
Ministerial Forum bertajuk ‘Cybercrime In Malaysia: 
Challenges and Collaboratives Solutions’ bersama 
tiga panel jemputan lain termasuk Timbalan Menteri 
Komunikasi dan Digital, Puan Teo Nie Ching.

Datuk Seri Saifuddin Nasution dalam ucapannya 
menegaskan bahawa usaha membanteras jenayah 
siber tidak hanya bergantung kepada penguatkuasaan, 
sebaliknya turut melibatkan strategi jangka panjang, 
kerjasama serantau serta kolaborasi antara sektor awam 
dan swasta. Melalui teknologi termasuk kecerdasan 
buatan (AI) akan menjadi antara langkah ke hadapan 
dalam memperkukuh keberkesanan PDRM menangani 
jenayah siber.

“Peranan JSJK sebagai benteng utama jenayah komersil 
juga perlu terus diperkasa kerana ia bukan sahaja 
melindungi ekonomi negara, malah meningkatkan 
keyakinan rakyat,” katanya.

Terdahulu pada sebelah pagi telah berlangsung majlis 
perasmian yang disempurnakan oleh Ketua Polis Negara, 
IG Dato’ Sri Hj. Mohd Khalid Hj. Ismail yang turut dihadiri 
oleh Pengarah JSJK merangkap Pengerusi Jawatankuasa 
Penganjur, CP Dato’ Rusdi Mohd Isa dan Pengarah 
Eksekutif AlS, Encik Muhd Aqlan Pacleb.

Para tetamu yang hadir turut berpeluang mendengar 

PENGERUSI PERKEP MALAYSIA DIANUGERAHKAN 
D.P.S.M. DARIPADA YANG DI-PERTUA NEGERI MELAKA

PDRM SPECIAL DIALOGUE III 2025:
PLATFORM TERBAIK BINCANG 
USAHA BANTERAS JENAYAH 
KOMERSIL DAN SIBER SECARA 
HOLISTIK 

sesi dialog bertajuk ‘Cybercrime in the Malaysia Landscape: Policies, Perspectives and Pathways’ yang 
disampaikan oleh empat panel daripada pelbagai latar belakang dan dikendalikan oleh Pesara Polis, DCP 
Dato’ Dr. Lim Joo Soon yang merupakan bekas Timbalan Pengarah (Jenayah Siber) JSJK Bukit Aman yang 
bertindak sebagai moderator.

Kuala Lumpur, 27 Ogos 2025 – Timbalan Ketua Polis 
Negara (Timbalan KPN), DIG Tan Sri Ayob Khan Mydin 

Pitchay merangkap Presiden Persatuan Bola sepak Polis 
Diraja Malaysia (PBPDRM) telah mempengerusikan 
Mesyuarat Agong PBDRM ke-23 Tahun 2025 yang 
berlangsung di Dewan Tan Sri Abdul Rahman Hashim, 
Pusat Latihan Polis Kuala Lumpur.

Turut hadir, Pengarah Pengurusan, CP Dato’ Sri Abdul 
Aziz Abdul Majid selaku Timbalan Presiden PBPDRM.

Selain pengesahan minit dan maklum balas daripada 
mesyuarat terdahulu, antara agenda utama mesyuarat 
yang dibincangkan pada kali ini adalah berkaitan 
pengurusan dan pembangunan sukan bola sepak 
PDRM termasuk pelantikan Ahli Jawatankuasa PBPDRM 
bagi penggal tahun 2025 sehingga 2028.

Kuala Lumpur, 28 Ogos 2025 – Timbalan Ketua Polis 
Negara (Timbalan KPN), DIG Tan Sri Ayob Khan 

Mydin Pitchay mengiringi Menteri Dalam Negeri (MDN), 
Datuk Seri Saifuddin Nasution Ismail yang mengadakan 
lawatan kerja di Pusat Latihan Polis (PULAPOL) Kuala 
Lumpur (KL).

Turut hadir, Ketua Setiausaha (KSU) Kementerian Dalam 
Negeri (KDN), Datuk Awang Alik Jeman, Timbalan KSU 
(Keselamatan) KDN, Dato’ Hj. Abdul Halim Hj. Abdul 
Rahman dan Pengarah Pengurusan, CP Dato’ Sri Abdul 
Aziz Abdul Majid.

Datuk Seri Saifuddin Nasution memulakan lawatan kerja 
dengan meninjau kompeni pelatih, berkesempatan 
melihat rutin harian serta latihan para pelatih. Seterusnya, 
beliau menunaikan solat Maghrib secara berjemaah 
bersama mereka di Masjid Sallehin, PULAPOL KL.

Dalam kesempatan itu, beliau turut menyampaikan 
amanat kepada 353 Inspektor Pelatih Bilangan 13 Siri 
1/2025 dengan menekankan kepimpinan Pasukan  
yang telus dan prihatin bagi melahirkan warga 
berintegriti dan amanah demi memastikan keamanan 
negara serta ketenteraman awam sentiasa berada 
pada tahap tertinggi.

“Saya mendoakan anda semua terus cemerlang dan 
maju jaya. Anda akan menjadi kebanggaan Pasukan, 
keluarga serta masyarakat, sekali gus menjadi pegawai 
polis yang memberi kebaikan kepada masyarakat,” 
ujarnya.

Kuala Lumpur, 28 Ogos 
2025 – Ketua Polis Negara  

(KPN), IG Dato’ Sri Hj. 
Mohd Khalid Hj. Ismail  
menegaskan tiga fokus utama 
yang digariskan menjadi 
pemacu kecemerlangan Polis 
Diraja Malaysia (PDRM).

Beliau menekankan 
kejayaan PDRM tidak hanya 
bergantung pada kekuatan 
aset dan sumber, sebaliknya 
bertunjangkan kebersamaan, 
kesepaduan serta iltizam 
seluruh warga Sang Saka 
Biru. Katanya, tumpuan akan 
diberikan kepada transformasi 
kepolisan berteraskan 
teknologi kecerdasan 
buatan, pemerkasaan dan 
pengukuhan integriti, selain 
memantapkan usaha ke arah 
kesejahteraan rakyat dan 
pasukan.

Perkara itu disampaikan 
dalam amanat sempena 
Perhimpunan Bulanan KPN 
bagi bulan Ogos anjuran 
Cawangan Khas di Dewan 
Theatrette, Menara 1, Ibu 
Pejabat PDRM Bukit Aman.

Turut hadir, Pengarah 
Cawangan Khas selaku Pengerusi Jawatankuasa 
Penganjur Perhimpunan, CP Datuk Ibrahim Darus 
bersama barisan Pengarah PDRM.

Dalam ucapannya, Dato’ Sri Hj. Mohd Khalid turut 
menyuarakan kebimbangan terhadap isu buli 
dan menegaskan usaha pencegahan kolektif dan 
proaktif perlu diperkukuh, khususnya dalam kalangan 
pelajar agar tidak terjerumus ke arah tindakan yang 
menyalahi undang-undang serta nilai kemanusiaan.
Beliau turut menekankan kepentingan perisikan dalam 

mengekalkan keamanan 
negara dan ketenteraman 
awam. Jelasnya lagi, kredibiliti 
Cawangan Khas bukan sahaja 
diiktiraf di peringkat nasional, 
malah turut dihormati di 
peringkat antarabangsa.

Antara kejayaan dikongsikan 
ialah operasi keselamatan 
menumpaskan kegiatan 
kumpulan Gerakan Militan 
Bangladesh di Johor 
dan Selangor. Selain  itu,  
Cawangan Khas juga 
bekerjasama dengan 
pelbagai agensi 
penguatkuasaan dalam 
membanteras sabotaj 
ekonomi, penyeludupan 
migran dan pemalsuan 
dokumen. 

Dato’ Sri Hj. Mohd Khalid 
turut menyampaikan Sijil 

Penghargaan kepada 44 
pegawai polis dan awam 
sebagai perhargaan atas 
prestasi kerja cemerlang 
yang dipamerkan. 
Pengiktirafan khas telah 
diberikan kepada dua wakil 
Pasukan Polis Marin dan 
Agensi Penguatkuasaan 
Maritim Malaysia yang 

terlibat dalam operasi menyelamat nahas helikopter 
Pasukan Gerakan Udara di perairan Sungai Pulai, 
Johor Bahru pada 10 Julai lalu. 

Seusai itu, berlangsung penyerahan Jalur Gemilang 
kepada para peserta konvoi, melibatkan Jabatan 
Siasatan Dan Penguatkuasaan Trafik, Unit Rondaan 
Bermotosikal dan Unit Kereta Peronda diikuti 
pelepasan konvoi sebagai simbolik pelancaran 
Kempen Semarak Jalur Gemilang Peringkat PDRM.

TIMBALAN KPN PENGERUSIKAN 
MESYUARAT AGONG PBPDRM
KE-23 TAHUN 2025

TIMBALAN KPN IRINGI MDN 
ADAKAN LAWATAN KERJA

KE PULAPOL KL
TIGA FOKUS UTAMA KPN 
PACU KECEMERLANGAN 

PDRM

Putrajaya, 31 
Ogos 2025 – 

Detaseman Sang Saka Biru yang menyertai 
perbarisan dan perarakan Sambutan Hari 
Kebangsaan Tahun 2025 tampil gah, berwibawa 

dan penuh disiplin di Dataran Putrajaya.

Lebih menarik apabila Pengarah Jabatan 
Keselamatan Dalam Negeri dan Ketenteraman 
Awam (KDNKA), CP Dato’ Sri Azmi Abu Kassim 
yang menunggang seekor kuda baka Arab 
bernama Alsakhb bersama Unit Berkuda, 
Pasukan Simpanan Persekutuan (PSP) telah 
mengetuai Kontinjen Polis Diraja Malaysia 
(PDRM) yang dianggotai seramai 1,100 
pegawai dan anggota dari pelbagai pangkat, 
aset kenderaan serta haiwan melintasi pentas 
utama.

Perbarisan dan perarakan detasemen PDRM 
telah diiringi oleh Unit Pancaragam Pusat PDRM 
dan Unit Pancaragam Ibu Pejabat Polis Kontinjen 
Kedah sekali gus menyemarakkan semangat 
patriotik serta menyerlahkan komitmen kontinjen 

PDRM LANCAR KEMPEN SEMARAK PDRM LANCAR KEMPEN SEMARAK 
JALUR GEMILANG SEMPENA BULAN JALUR GEMILANG SEMPENA BULAN 

KEBANGSAAN TAHUN 2025KEBANGSAAN TAHUN 2025

PDRM dalam memberikan mutu persembahan terbaik 
di hadapan tetamu utama negara iaitu Kebawah 
Duli Yang Maha Mulia (KDYMM) Seri Paduka Baginda 
Yang di-Pertuan Agong, Sultan Ibrahim dan KDYMM 
Seri Paduka Baginda Raja Permaisuri Agong, Raja 
Zarith Sofea.

Turut mencuri perhatian pengunjung apabila 
pergerakan masuk detasemen berpakaian kerja 
“working dress” merangkumi pakaian kerja Tugas Am, 
Unit Polis Pelancong, Misi Pertubuhan Bangsa-bangsa 
Bersatu dan Jabatan Siasatan Dan Penguatkuasaan 
Trafik (JSPT).

Barisan Pesara Polis yang telah menabur jasa 
dan bakti mempertahankan pertiwi tercinta turut 
mewarnai sambutan pada kali ini serta detasemen 
pakaian operasi antaranya Pasukan Polis Marin 
(PPM), Pasukan Gerakan Udara, 69 Komando dan 
Unit Tindakhas serta Unit Anjing Pengesan dengan 
kekuatan 15 ekor anjing jenis German Shepherd dan 
Labrador.

PDRM buat pertama kali turut menampilkan aset 
baharu iaitu Armoured Personnel Carrier Guardian 
yang digunakan oleh Skuadron Perisai, PGA, KDNKA, 
di samping persembahan pelbagai aset kenderaan 
antaranya Unit Kereta Peronda, Unit Pemusnah Bom 
(Chemical Biological Radioactive Nuclear Explosive), 
PSP dan PPM serta detasemen JSPT yang diketuai 
oleh pengarahnya, CP Dato’ Sri Mohd Yusri Hj. Hassan 
Basri.

Hadir sama menyaksikan sambutan yang gilang-
gemilang itu adalah Perdana Menteri, Dato’ Seri 
Anwar Ibrahim bersama isteri Dato’ Seri Dr Wan 
Azizah Wan Ismail, barisan menteri kabinet, Ketua 
Polis Negara (KPN), IG Dato’ Sri Hj. Mohd Khalid Hj. 
Ismail, Pengerusi Persatuan Keluarga Polis Malaysia, 
Datin Sri Datuk Hjh. Munirah Che Rose, Timbalan KPN, 
DIG Tan Sri Ayob Khan Mydin Pitchay dan barisan 
Pengarah PDRM.

Sambutan bersejarah itu telah disiarkan secara 
langsung menerusi Radio Televisyen Malaysia 

Kuala Lumpur, 28 Ogos 2025 - Polis Diraja Malaysia 
(PDRM) menerusi Jabatan Pencegahan Jenayah 

Dan Keselamatan Komuniti (JPJKK) dengan kerjasama 
Projek Lebuhraya Utara Selatan (PLUS) Malaysia telah 
melancarkan Kempen Semarak Jalur Gemilang Sempena 
Bulan Kebangsaan Tahun 2025 yang berlangsung di Plaza 
Tol Jalan Duta menghala ke Pusat Bandaraya Kuala 
Lumpur.
 
Pelancaran kempen berkenaan telah disempurnakan 
oleh Timbalan Pengarah (Kepolisan Am/Kepolisan 
Komuniti) JPJKK Bukit Aman, DCP Dato’ Aida Abdul Hamid. 

Kempen tersebut dilihat sebagai usaha PDRM dalam 
mendekatkan warga pasukan dengan masyarakat  
melalui semangat kebersamaan, sekali gus 
menyemarakkan lagi Sambutan Hari Kebangsaan yang 
diraikan pada 31 Ogos 2025.

Terdahulu, berlangsung penyerahan Jalur Gemilang 
dan pelepasan para peserta konvoi sebagai simbolik 
pelancaran kempen oleh Ketua Polis Negara, IG Dato’ Sri 
Hj. Mohd Khalid Hj. Ismail di Lobi Menara 1, Ibu Pejabat 
PDRM, Bukit Aman. 

Sebanyak 20 kenderaan dari Unit Ronda Bermotosikal 
dan Unit Kereta Peronda terlibat sama dalam kempen 
tersebut.

(Program Selamat Pagi Malaysia) dengan menampilkan 
Timbalan Ketua Eksekutif (Keselamatan), Institut 
Keselamatan Negara Awam Malaysia, SAC Dr. Shazrin 
sebagai komentator PDRM bergandingan bersama 
Pengarah Perancangan Pembangunan dan Strategi, 
Markas Tentera Laut, Kapten Mohammad Fairuz.

Tidak ketinggalan juga beberapa pegawai kanan polis 
dari Urus Setia KPN (Komunikasi Korporat) dan Jabatan 
Siasatan Jenayah Narkotik Bukit Aman yang ke udara 
menerusi radio di konti NASIONALfm, Minnalfm, KLfm, 
TRAXXfm dan AiFM.

Hulu Selangor, 2 September 2025 – Ketua Polis 
Negara (KPN), IG Dato’ Sri Hj. Mohd Khalid Hj. 

Ismail telah menyempurnakan Peluncuran Program 
Diploma Kepolisan dan Standard Kemahiran 
Pekerjaan Kebangsaan (SKPK) Polis Diraja Malaysia 
(PDRM) yang berlangsung di Maktab PDRM Kuala 
Kubu Bharu.

Ketibaan beliau sekitar jam 10.00 pagi disambut 
Timbalan KPN, DIG Tan Sri Ayob Khan Mydin Pitchay 
bersama Pengarah Pengurusan merangkap Pengerusi 
Jawatankuasa Penganjur, CP Dato’ Sri Abdul Aziz 
Abdul Majid.

Berucap dalam majlis tersebut, Dato’ Sri Hj. Mohd 
Khalid berkata, program akademik baharu itu 
dibangunkan bagi memperkasa modal insan PDRM 
selaras dengan Pelan Strategik PDRM (PSPDRM) 
2021-2025, ke arah meningkatkan profesionalisme, 
kompetensi dan imej pasukan keselamatan negara.

Empat program ditawarkan di bawah Diploma 
Kepolisan yang telah menerima Akreditasi Sementara 
daripada Agensi Kelayakan Malaysia (MQA), iaitu 
Diploma Pengurusan Kepolisan (DPK), Diploma 
Siasatan Kepolisan (DSK), Diploma Keselamatan 
Dalam Negeri (DKDN) serta Diploma Perisikan 
Keselamatan (DSI).

Menurut beliau lagi, kerjasama erat dengan Jabatan 
Pembangunan Kemahiran (JPK), Kementerian Sumber 
Manusia turut diperluaskan melalui pembangunan 
SKPK, yang merangkumi Diploma Kemahiran Malaysia 
(DKM) Tahap 4 dan Diploma Lanjutan Kemahiran 
Malaysia (DLKM) Tahap 5 dalam bidang pengurusan 
operasi kepolisan.

Jelasnya, inisiatif itu bakal melahirkan pegawai dan 
anggota PDRM yang berilmu, berkemahiran tinggi 

serta berdaya saing dalam menghadapi cabaran 
keselamatan semasa, di samping memperkukuh 
kepercayaan masyarakat terhadap PDRM.

Dato’ Sri Hj. Mohd Khalid turut merakamkan 
penghargaan kepada semua pihak yang terlibat, 
khususnya JPK, MQA dan Universiti Pertahanan 
Nasional Malaysia (UPNM) yang bekerjasama dalam 
menjayakan pelaksanaan program tersebut.

Ipoh, 3 September 2025 – Ketua 
Polis Negara (KPN), IG Dato’ Sri 

Hj. Mohd Khalid Hj. Ismail hadir 
merasmikan Majlis Penutupan 
Kursus Counter Terrorist Team 
(CTT) dan Kursus Sniper 69 
Komando Siri 1/2025 di Lapang 
Sasar Terbuka 1.2 Kilometer, Kem 
Sultan Nazrin Shah, 69 Komando, 
Ulu Kinta.

Kursus ini disertai pegawai dan anggota dari pelbagai 
pangkat daripada Polis Diraja Malaysia (PDRM) dan 
Angkatan Tentera Malaysia (ATM) di Kem Sultan Nazrin 
Shah, 69 Komando, Ulu Kinta sejak Jun 2025.

Sepanjang tempoh latihan, para peserta didedahkan 
dengan pelbagai kemahiran taktikal, latihan operasi 
tempur jarak dekat serta simulasi menangani krisis 
ekstrem bagi memperkukuh keupayaan menghadapi 
pelbagai senario ancaman dengan cekap, pantas 
dan berkesan.

Terdahulu, majlis dimulakan dengan gimik 
Penganugerahan Beret Kehormat dan Sayap 
Penerjunan Kehormat kepada Dato’ Sri Hj. Mohd  
Khalid oleh Komander 69 Komando, SAC Hamzah 
Hashim, disusuli dengan demonstrasi oleh para peserta 
kursus.

Majlis kemudiannya diteruskan 
dengan upacara Pentauliahan 
dan Penyematan Lencana Sniper 
kepada para peserta kursus oleh 
Dato’ Sri Hj. Mohd Khalid yang 
telah diiringi Timbalan Pengarah 
(Gerakan/Operasi) Jabatan 
Keselamatan Dalam Negeri 
dan Ketenteraman Awam Bukit 
Aman, CP Dato’ Fisol Salleh 
bersama SAC Hamzah. 

Berucap dalam majlis penutup, Dato’ Sri Hj. Mohd 
Khalid berharap agar platform strategik seumpama ini 
dapat diteruskan dalam menyatukan doktrin, taktikal 
dan kefahaman pasukan khas keselamatan di bawah 
Jawatankuasa Kerja Latihan PDRM dan ATM. Beliau 
turut merakamkan setinggi-tinggi penghargaan 
dan tahniah kepada semua peserta atas kejayaan 
mereka menamatkan latihan dengan penuh dedikasi 
dan komitmen yang amat tinggi.

Dalam majlis yang sama, Dato’ Sri Hj. Mohd Khalid 
turut berbesar hati menyampaikan sijil penghargaan 
kepada agensi-agensi yang terlibat dalam 
memberikan bantuan sepanjang kursus berlangsung 
antaranya Lembaga Air Perak, University Kuala Lumpur 
Malaysian, Insitute of Aviation Technology, Pasukan 
Mencari dan Menyelamat Khas Malaysia serta Airlines 
Security, Malaysia Airlines Berhad.

KPN SEMPURNAKAN PELUNCURAN PROGRAM DIPLOMA
KEPOLISAN DAN SKPK PDRM

KPN RASMI MAJLIS
PENUTUPAN KURSUS

CTT DAN KURSUS
SNIPER 69 KOMANDO

SIRI 1/2025

Semenyih, 4 September 2025 - Timbalan Ketua Polis 
Negara (Timbalan KPN), DIG Tan Sri Ayob Khan Mydin 

Pitchay mengadakan lawatan kerja ke tapak pejabat 
dan pusat latihan Unit Tindakhas (UTK) yang baharu di 
Batalion 4, Briged Tengah Pasukan Gerakan Am (PGA).

Turut mengiringi Tan Sri Ayob Khan ialah Pengarah 
Jabatan Logistik dan Teknologi, CP Gilberd Philip Layang 
bersama Timbalan Pengarah (Gerakan/Operasi) Jabatan 
Keselamatan Dalam Negeri dan Ketenteraman Awam 
(KDNKA) Bukit Aman, CP Dato’ Fisol Salleh.

Ketibaan beliau telah disambut oleh Komander UTK, SAC 
Hisham Mahmood dan kemudiannya diberi taklimat 
tentang pembangunan projek oleh Pengurus Besar 
Pembinaan, Pasukan Projek Khas, Ibu Pejabat Jabatan 
Kerja Raya Malaysia, Ir. Ali Mohamad Yusuf.

TIMBALAN KPN ADAKAN LAWATAN 
KERJA KE TAPAK PEJABAT DAN 
PUSAT LATIHAN UTK YANG BAHARU

Sepang, 4 September 2025 – Pengarah Jabatan Integriti 
dan Pematuhan Standard (JIPS), CP Dato’ Hamzah Hj. 

Ahmad yang mewakili Ketua Polis Negara, IG Dato’ Sri 
Hj. Mohd Khalid Hj. Ismail mengetuai kontinjen Polis Diraja 
Malaysia (PDRM) ke Chiang Mai, Thailand bagi menyahut 
cabaran dalam Kejohanan Ragbi Piala Rujirawongse edisi 
ke-36.

Beliau bersama isteri, Datin Sulastri Fethihana Swanto 
merangkap Pengerusi Persatuan Keluarga Polis JIPS 
berlepas dari Lapangan Terbang Antarabangsa Kuala 
Lumpur dan tiba di Lapangan Terbang Antarabangsa 
Chiang Mai sekitar jam 1.40 petang. 

Ketibaan mereka telah disambut oleh Timbalan Pengarah 
Pengurusan (Pentadbiran) Bukit Aman, DCP Dato’ 
Ahmad Dzaffir Mohd Yussof bersama Ketua Staf Pasukan 
Khas Eastern Sabah Security Command selaku Pengurus 
Pasukan Ragbi PDRM, SAC Nasri Mansor.

Perlawanan antara Pasukan Ragbi PDRM dengan Skuad 
Royal Thai Police telah berlangsung di The Prince Royal’s 
College Stadium pada sebelah petang.

Kejohanan tradisi yang diadakan saban tahun itu menjadi 
wadah penting dalam memperkukuhkan hubungan 
kerjasama serta persahabatan antara kedua-dua pasukan 
kepolisan melalui semangat kesukanan.

RAGBI PIALA RUJIRAWONGSE EDISI KE-36:
PENGARAH JIPS KETUAI KONTINJEN 
PASUKAN SAHUT CABARAN DI CHIANG 
MAI

Terdahulu, Pasukan Ragbi PDRM telah tiba 
semalam dan mengadakan sesi latihan di 
Padang Ragbi, Universiti Chiang Mai sebagai 
persediaan meningkatkan ketahanan fizikal, 
stamina dan kesiapsiagaan menjelang dua 
perlawanan yang bakal berlangsung, iaitu 
kategori veteran dan kategori terbuka.

Chiang Mai, 5 
S e p t e m b e r 

2025 - Pasukan 
Sang Saka Biru 
kekal bersemangat 
walaupun tewas 
dalam Kejohanan 
Ragbi Piala 
Rujirawongse Edisi 
Ke-36 yang berlangsung di The Prince Royal’s College 
Stadium.

Dalam aksi penuh sengit dan bersemangat, Pasukan 
Sang Saka Biru tewas tipis 15-14 kepada Skuad Royal Thai 
Police (RTP) dalam kategori veteran, manakala dalam 
kategori terbuka, Polis Diraja Malaysia (PDRM) terpaksa 
akur dengan kekuatan tuan rumah dengan keputusan 
22-5. 

Kejohanan yang diadakan buat kali pertama pada tahun 
1961 merupakan hasil ilham Ketua Polis Thailand pada 
ketika itu, Police General Praset Rujirawongse bersama 
Police Major Siri Suknanusart dan diteruskan sehingga ke 
hari ini.

Dalam kejohanan kali ini, Pasukan Sang Saka Biru telah 
menghantar seramai 42 atlet ragbi yang terdiri daripada 
25 atlet dalam kategori terbuka, manakala 17 atlet 
dalam kategori veteren.

Penyampaian hadiah telah disempurnakan oleh Deputy 
Commissioner General of The RTP, Pol. Gen. Kornchai 
Klayklueng bersama Special Advisor of The RTP, Pol. Gen. 
Akkaradej Pimolsri.

Hadir sama untuk memberikan sokongan kepada atlet 
ragbi Pasukan ialah Pengarah Jabatan Integriti dan 
Pematuhan Standard (JIPS), CP Dato’ Hamzah Hj. Ahmad, 
Pengerusi Persatuan Keluarga Polis, JIPS, Datin Sulastri 
Fethihana Swanto, Timbalan Pengarah Pengurusan 
(Pentadbiran) Bukit Aman, DCP Dato’ Ahmad Dzaffir 
Mohd Yussof, Ketua Staf Pasukan Khas Eastern Sabah 
Security Command selaku Pengurus Pasukan Ragbi 
PDRM, SAC Nasri Mansor dan para pegawai kanan PDRM.
Seluruh warga PDRM mengucapkan syabas dan tahniah 

kepada Pasukan Ragbi PDRM terbuka serta 
veteran kerana telah menunjukkan semangat 
juang yang tinggi dalam Kejohanan Ragbi Piala 
Rujirawongse Edisi Ke-36 tahun ini!

RAGBI PIALA RUJIRAWONGSE EDISI KE-36:

Kuala Lumpur, 5 September 2025 - Ketua Polis Negara 
(KPN), IG Dato’ Sri Hj. Mohd Khalid Hj. Ismail meraikan 

para peserta Kursus Perintah Tinggi Polis Antarabangsa 
Ke-49 Tahun 2025 dalam majlis makan malam bertempat 
di Dewan KPN, Maktab Polis Diraja Malaysia (PDRM).

Program yang bertemakan “Leadership in Policing: 
Decision Making Strategies for Senior Police Officers 
in High Stakes Scenarios” itu merupakan satu platform 
dinamik untuk mengukuhkan kerjasama pelbagai 
hala, meningkatkan keupayaan kepimpinan dan 
memperluaskan lagi pemahaman kolektif tentang 
kepolisan global dalam menghadapi cabaran abad 
ke-21.

Kursus yang berlangsung dari 18 Ogos 2025 sehingga 
4 September 2025 itu disertai seramai 30 peserta yang 
terdiri daripada 11 pegawai kanan PDRM dan wakil dari 
Majlis Keselamatan Negara, Angkatan Tentera Malaysia, 
Jabatan Bomba dan Penyelamat Malaysia termasuk 
16 pegawai kanan polis dari beberapa buah negara 
antaranya Cambodia, India, Indonesia, Pakistan, Qatar, 
Taiwan dan Vietnam.

Berucap dalam majlis yang diadakan, Dato’ Sri Hj. 
Mohd Khalid berharap segala ilmu kepimpinan yang 
dicurahkan dalam kursus menjadi asas yang kukuh untuk 
kepimpinan masa depan dan semangat kerjasama 
serta saling menghormati antara satu sama lain dapat 
diteruskan.

“PDRM akan kekal teguh dengan komitmen terhadap 
kerjasama serantau dan antarabangsa. Saya yakin 
hubungan yang terjalin sepanjang kursus ini akan 
memperkukuh usaha kepolisan global demi mewujudkan 
dunia yang lebih selamat serta terjamin,” ujar beliau.

Turut hadir, Ketua Pengarah Jabatan Bomba dan 
Penyelamat Malaysia, Dato’ Sri Ts. Nor Hisham 
Mohammad, barisan Pengarah dan Timbalan Pengarah 
PDRM, Komandan Maktab PDRM, DCP Dr. Che Ghazalie 

Sepang, 5 September 2025 – Ketua Polis Negara 
(KPN), IG Dato’ Sri Hj. Mohd Khalid Hj. Ismail telah 

menghadiri Sambutan Maulidur Rasul SAW Peringkat 
Kebangsaan Tahun 2025 yang diadakan di Malaysia 
Agro Exposition Park Serdang (MAEPS).

Ketibaan beliau disambut oleh Timbalan Pengarah 
(Agama dan Kaunseling), Jabatan Integriti dan 
Pematuhan Standard Bukit Aman, DCP Datuk Azhan 
Abdul Halim.

Majlis dimeriahkan dengan keberangkatan Kebawah 
Duli Yang Maha Mulia (KDYMM) Seri Paduka Baginda 
Yang di-Pertuan Agong, Sultan Ibrahim bersama 
KDYMM Seri Paduka Baginda Raja Permaisuri Agong, 
Raja Zarith Sofiah.

Antara pengisian majlis termasuk tayangan filem 
pendek bertajuk “Sebelum Mak Lupa” yang 
membawa mesej mengenai kelebihan berselawat 
serta penghayatan nilai ihsan dan empati sesama 
insan.

Majlis yang berlangsung selama kira-kira sejam itu 
turut menyaksikan Seri Paduka Baginda berkenan 
menyampaikan tujuh kategori Anugerah Maulidur 
Rasul, termasuk Anugerah Tokoh Perdana yang 
dianugerahkan kepada Pengerusi Lembaga Tabung 
Haji, Tan Sri Abdul Rashid Hussain.

Kuala Lumpur, 8 September 2025 - Ketua Polis 
Negara (KPN), IG Dato’ Sri Hj. Mohd Khalid 

Hj. Ismail telah mengadakan lawatan kerja ke 
Kompleks Narkotik, Pusat Latihan Polis (PULAPOL) 
Kuala Lumpur (KL).

Ketibaan beliau telah disambut oleh Pengarah 
Jabatan Siasatan Jenayah Narkotik (JSJN), CP 
Dato’ Hussein Omar Khan sebelum dibawa ke 
bilik mesyuarat untuk mendengar taklimat khas 
mengenai peranan, fungsi dan inisiatif semasa 
JSJN dalam membanteras jenayah narkotik di 
negara ini. 

Dalam lawatan kerja tersebut, Dato’ Sri Hj. Mohd 
Khalid menzahirkan penghargaan kepada seluruh 
warga JSJN atas dedikasi serta komitmen tinggi 
dalam melaksanakan amanah bagi membanteras 
sindiket dadah dan seterusnya memperkukuhkan 
keselamatan dan kesejahteraan masyarakat.

KPN RAI PESERTA KURSUS KPN RAI PESERTA KURSUS 
PERINTAH TINGGI POLIS PERINTAH TINGGI POLIS 
ANTARABANGSA KE-49ANTARABANGSA KE-49

Che Awang, Royal Embassy of Cambodia, H.E. Ouk 
Chandara, Embassy of the Republic of Indonesia, 
H.E. Dato’ Indera Hermono, Royal Embassy of Saudi 
Arabia, H.E. Mesaad Ibrahim A. Al Sulaim, High 
Commission of the United Republic of Tanzania, H.E. 
Dr. Mahadhi Maalim Juma, Embassy of the Socialist 
Republic of Vietnam, H.E. Dinh Ngoc Linh, wakil 
kedutaan asing dan para pegawai kanan Maktab 
PDRM Kuala Lumpur.

KPN HADIR SAMBUTAN 
MAULIDUR RASUL SAW 

PERINGKAT KEBANGSAAN 2025

KPN ADAKAN LAWATAN KERJA 
KE KOMPLEKS NARKOTIK, 
PULAPOL KL

Kuala Lumpur, 9  
 September 2025 – 

Timbalan Ketua Polis Negara 
(Timbalan KPN), DIG Tan Sri 
Ayob Khan Mydin Pitchay 
menyampaikan amanat 
kepada barisan kepimpinan, 
staf dan peserta kursus di 
Maktab Polis Diraja Malaysia 
(PDRM) Kuala Lumpur.

Dalam amanatnya, beliau 
menegaskan bahawa 
integriti adalah tonggak 
utama perkhidmatan polis, 
sekali gus mengingatkan 
bahawa tiada sebarang 
tolak ansur terhadap 
pegawai atau anggota yang 
terbabit dengan sindiket 
atau kegiatan jenayah.

Menurut beliau lagi, 
kelemahan aspek  
penyeliaan sering kali 
menjadi punca berlakunya 
masalah disiplin dan salah 
laku dalam pasukan yang 
akhirnya menjejaskan 
keberkesanan penyampaian 
perkhidmatan kepada 
masyarakat. Justeru, 
penyelia di semua peringkat 
diseru agar lebih proaktif 
dalam memantau dan 

membimbing pegawai serta 
anggota di bawah seliaan 
masing-masing.

“Landskap jenayah yang 
semakin kompleks serta 
pengaruh media sosial yang 
meluas perlu ditangani 
melalui tindak balas yang 
tangkas daripada pasukan 
penguat kuasa. Amalan 
sambil lewa, berlapang 
dada dan suka mengambil 
jalan mudah perlu 
dikikis, khususnya dalam 
pengurusan kertas siasatan, 
demi meningkatkan 
k e b e r k e s a n a n 
perkhidmatan,” tegas 
beliau.

Seramai 119 peserta kursus 
menghadiri sesi amanat 
tersebut yang terdiri 
daripada peserta Kursus 
Pegawai Penyiasat Trafik 
Siri 2/2025, Kursus Ketua 
Bahagian Pengurusan 
Daerah Siri 2/2025, Kursus 
Penyiasatan Balistik dan 
Penggunaan Senjata Api 
Siri 1/2025 serta Kursus 
Professional Interaction 
Communication Skills Siri 
2/2025.

Kuala Lumpur, 9 September 2025 – Ketua Polis Negara 
(KPN), IG Dato’ Sri Hj. Mohd Khalid Hj. Ismail merasmikan 

Program Derma Darah Sempena Peringatan Hari Polis ke-
218, di Dewan Theatrette, Ibu Pejabat Polis Bukit Aman.

Ketibaan beliau disambut oleh Pengarah Jabatan Siasatan 
Dan Penguatkuasaan Trafik (JSPT), CP Dato’ Sri Mohd Yusri 
Hj. Hassan Basri merangkap Pengerusi Jawatankuasa 
Penganjur bersama Pengarah Pusat Darah Negara (PDN), 
Dr. Mohammad Masrin Md Zahrin.

Dato’ Sri Hj. Mohd Khalid dalam ucapan perasmian berkata, 
program derma darah ini adalah manisfestasi kolaborasi 
unggul Polis Diraja Malaysia (PDRM) bersama PDN yang 
dijadikan sebagai acara tahunan bagi menterjemahkan 
tekad serta komitmen memberikan perkhidmatan 
memelihara kepentingan masyarakat secara inklusif.

“Inisiatif ini adalah satu bentuk sokongan PDRM 
terhadap usaha Kementerian Kesihatan Malaysia dalam 
memastikan bekalan darah negara sentiasa mencukupi 
bagi menampung keperluan hospital di seluruh negara,” 
katanya.

Pada majlis tersebut, Dato’ Sri Hj. Mohd Khalid turut berbesar 
hati menyampaikan Sijil Penghargaan Khas kepada tiga 
penderma darah aktif PDRM iaitu Inspektor Raja Zulkhairi 
Raja Omar dari Pusat Latihan Polis Kuala Lumpur, Konstabel 
Tukiran Ramli dari Jabatan Keselamatan Dalam Negeri  
dan Ketenteraman Awam, Bukit Aman dan Puan Nuril 
Aisyah Abdul Aziz dari JSPT.

INTEGRITI, DISIPLIN
DAN PENYELIAAN
BERKESAN JADI
FOKUS AMANAT
TIMBALAN KPN

HARI POLIS KE-218:
KPN RASMI PROGRAM DERMA 
DARAH

Kuala Lumpur, 9 September  
 2025 – Peranan sains 

forensik dalam sistem keadilan 
jenayah negara terus diperkasa 
seiring kemajuan teknologi 
masa kini. Bagi memperkukuh 
keupayaan penyiasatan serta 
penguatkuasaan undang-
undang, National Forensic 
Science Symposium for 
Law Enforcement (NAFSLE) 
2025 kembali dengan 
menghimpunkan seramai 280 
peserta daripada pelbagai 
agensi dan jabatan.

Membawa tema “Science 
Meets Justice: Powered by AI”, 
NAFSLE kali ke-6 ini menekankan 
integrasi Kecerdasan Buatan 
(AI) dalam bidang sains forensik 
moden. Majlis perasmian telah 
disempurnakan oleh Timbalan 
Ketua Polis Negara (Timbalan 
KPN), DIG Tan Sri Ayob Khan 
Mydin Pitchay di Dewan Sultan 
Haji Ahmad Shah, Maktab Polis 
Diraja Malaysia (PDRM), Kuala 
Lumpur.

Dalam ucapannya, Tan Sri Ayob 
Khan menegaskan bahawa 
NAFSLE merupakan platform 
utama bagi perkongsian ilmu, 
kemahiran dan kepakaran 
dalam kemajuan sains forensik yang mendukung 
penyiasatan serta pendakwaan.

“Menerusi program ini, para 
peserta didedahkan dengan isu 
serta cabaran siasatan forensik 
semasa, sekali gus menjana 
inovasi prinsip dan kaedah 
analisis bagi penyiasatan 
serta pendakwaan yang lebih 
ampuh dan mantap,” ujar 
beliau.

Simposium anjuran Jabatan 
Siasatan Jenayah (JSJ) Bukit 
Aman ini menjadi wadah 
tahunan yang menghimpunkan 
pakar forensik, pegawai 
penyiasat, ahli akademik 
dan pengamal undang-
undang bagi memperbaharui 
pengetahuan serta meneroka 
solusi inovatif berasaskan 
teknologi.

Selain sesi pembentangan 
oleh pakar tempatan dan 
antarabangsa, NAFSLE 2025 
turut menampilkan pameran 
teknologi forensik terkini 
termasuk demonstrasi sistem 
pengecaman berasaskan AI 
serta aplikasi makmal maya 
dalam analisis bahan bukti.

Seusai perasmian, Tan Sri Ayob 
Khan dibawa melawat tapak 
pameran di lobi Maktab PDRM 

KL dengan diiringi Pengarah JSJ, CP Datuk M. Kumar 
S. Muthuvelu selaku penaung Jawatankuasa Kerja.

Muar, 10 September 2025 - Timbalan Ketua Polis  
 Negara (Timbalan KPN), DIG Tan Sri Ayob Khan 

Mydin Pitchay telah mengadakan lawatan kerja 
rasmi ke Maktab Teknik Polis Diraja Malaysia (PDRM) 
Bakri.

Ketibaan Tan Sri Ayob Khan di pekarangan padang 
kawad disambut oleh Ketua Jabatan Pencegahan 
Jenayah dan Keselamatan Komuniti Kontinjen 
Johor, SAC Chuah Yong Huat yang mewakili Ketua 
Polis Johor, CP Datuk Ab Rahaman Arsad bersama 
Komandan Maktab Teknik PDRM Bakri, SAC Zam 
Halim Jamaluddin.

Lawatan kerja dimulakan dengan demonstrasi 
komunikasi taktikal, nyahaktif ancaman bahan 
letupan serta pemanduan taktikal oleh barisan 
jurulatih daripada Pusat Pengajian Kejuruteraan 
Elektrik dan Elektronik, Pusat Pengajian Kejuruteraan 
Ordnans dan Pusat Pengajian Memandu yang 
diketuai oleh DSP Mohd Hairuddin Mohd Raya.

Seusai itu, Tan Sri Ayob Khan telah dibawa ke Dewan 
Angsana untuk menyampaikan amanat kepada 
430 warga maktab dan peserta kursus.

Beliau menegaskan bahawa kepimpinan telus dan 
prihatin mampu melahirkan warga berintegriti demi 
keamanan negara. Beliau turut menyeru khususnya 
peserta kursus agar memberikan perkhidmatan 
kepolisan yang efektif, dinamik dan mengutamakan 
kedaulatan negara.

Seusai amanat, beliau dibawa meninjau 
kemudahan latihan sedia ada di institusi itu serta 

NAFSLE 2025:
PERKASA PERANAN SAINS FORENSIK PACU KECERDASAN BUATAN

TIMBALAN KPN ADAKAN 
LAWATAN KERJA KE MAKTAB 
TEKNIK PDRM BAKRI

meneroka peluang kerjasama dalam bidang pembangunan kemahiran teknikal anggota PDRM. 
Sepanjang kunjungan, beliau turut meninjau fasiliti lain seperti kompleks perumahan, asrama, dewan 
makan penuntut, kemudahan litar memandu dan lapang sasar.

Kuala Lumpur, 11 September 2025 – Polis Diraja  
 Malaysia (PDRM) melalui Jabatan Logistik dan 

Teknologi (JLog) telah berjaya merealisasikan Projek 
Pembangunan Komunikasi Satelit X-Band. Projek itu 
menjadi mercu tanda baharu dalam keupayaan 
PDRM untuk memastikan kesinambungan komunikasi, 
khususnya ketika menghadapi situasi bencana, 
operasi di kawasan pedalaman dan sempadan, 
serta ketika rangkaian awam terganggu.  

Perkara tersebut diumumkan oleh Ketua Polis Negara 
(KPN), IG Dato’ Sri Hj. Mohd Khalid Hj. Ismail dalam 
Perhimpunan Bulanan KPN bagi bulan September 
2025 anjuran JLog Bukit Aman, di Ibu Pejabat PDRM 
Bukit Aman. 

Beliau memaklumkan bahawa Projek Satelit X-Band 
yang mula dibangunkan pada 1 Januari 2022 dan 
siap sepenuhnya pada 31 Disember 2024. Sistem 
tersebut dipasang dalam sebuah bas khas yang 
dilengkapi dengan pusat kawalan, capaian data 
serta kemudahan komunikasi masa nyata (real time).

“Satelit X-Band membolehkan penyelarasan operasi 
dapat dilaksanakan dengan lebih cekap dan 
efisien sebagai ‘force multiplier’ kepada PDRM bagi 

meningkatkan keberkesanan tugas di lapangan”, 
ujar beliau. 

Dalam pada itu, Dato’ Sri Hj. Mohd Khalid turut 
menyampaikan Sijil Penghargaan kepada 20 orang 
pegawai polis dan pegawai awam dari semua 
jabatan sebagai menghargai warga Pasukan 
yang telah menunjukkan prestasi yang cemerlang 
sepanjang perkhidmatan.

Cheras, 11 September 2025 – Ketua Polis Negara (KPN), 
IG Dato’ Sri Hj. Mohd Khalid Hj. Ismail merasmikan Majlis 

Penutupan 6th National Forensic Science Symposium 
for Law Enforcement (NAFSLE) 2025 yang berlangsung 
di Dewan Sultan Haji Ahmad Shah, Maktab Polis Diraja 
Malaysia (PDRM), Kuala Lumpur.

Simposium anjuran Jabatan Siasatan Jenayah Bukit 
Aman selama tiga hari itu menjadi platform tahunan 
menghimpunkan pakar forensik, pegawai penyiasat, 
ahli akademik dan pengamal undang-undang untuk 
memperbaharui pengetahuan serta meneroka solusi 
inovatif berasaskan teknologi.

Dalam ucapannya, Dato’ Sri Hj. Mohd Khalid menegaskan 
bahawa NAFSLE berjaya memperkukuh kefahaman 
mengenai kepentingan siasatan forensik, menggalakkan 
perkongsian ilmu dan menekankan peranan bukti fizikal 
dalam memperkasakan integriti siasatan jenayah.

“Platform ini memberi peluang kepada peserta untuk 
menimba ilmu dan berkongsi kepakaran dalam 
penyiasatan saintifik, dengan penekanan kepada bukti 
fizikal, teknologi terkini serta aspek perundangan forensik 
yang diyakini dapat memperkukuh pengetahuan dan 
kemahiran dalam bidang siasatan,” ujar beliau.

Beliau turut menambah perkembangan teknologi 
Kecerdasan Buatan (AI) telah membuka dimensi baharu 
dalam landskap keselamatan negara, sekali gus menuntut 
pemerkasaan kredibiliti agensi penguat kuasa dalam 
aspek risikan, penyiasatan serta pendakwaan.

Seusai itu, Dato’ Sri Hj. Mohd Khalid bersama timbalannya, 
DIG Tan Sri Ayob Khan Mydin Pitchay, berkesempatan 
melawat tapak-tapak pameran yang disediakan di 
pekarangan lobi Maktab PDRM Kuala Lumpur.

JLOG CIPTA SEJARAH BERJAYA BANGUNKAN SATELIT X-BANDJLOG CIPTA SEJARAH BERJAYA BANGUNKAN SATELIT X-BAND

NAFSLE 2025:
KPN RASMI PENUTUPAN 
SIMPOSIUM SAINS FORENSIK

Kuala Lumpur, 12 September 2025 – Warga kerja Ibu  
 Pejabat Polis Diraja Malaysia (PDRM) Bukit Aman 

menyemarakkan Sambutan Maulidur Rasul SAW 
Peringkat Bukit Aman 1447H/2025M yang berlangsung 
penuh meriah di Masjid Bukit Aman.

Ketibaan Ketua Polis Negara (KPN), IG Dato’ Sri Hj. 
Mohd Khalid Hj. Ismail bersama Pengerusi Persatuan 
Keluarga Polis (PERKEP) Malaysia, Datin Sri Datuk Hjh. 
Munirah Che Rose telah disambut oleh Timbalan KPN, 
DIG Tan Sri Ayob Khan Mydin Pitchay dan isteri Naib 
Pengerusi PERKEP Malaysia, Puan Sri Dato’ Zalena 
Mohd Ariffin.

Sambutan Maulidur Rasul SAW anjuran Bahagian 
Agama dan Kaunseling, Jabatan Integriti dan 
Pematuhan Standard (JIPS) diketuai oleh Pengarah 
JIPS, CP Dato’ Hj. Hamzah Hj. Ahmad selaku Pengerusi 
Jawatankuasa Penganjur dengan kerjasama 
Jawatankuasa Pentadbir Masjid Bukit Aman. 

Acara dimulakan dengan alunan bacaan selawat 
yang membangkitkan rasa cinta dan kerinduan 
kepada junjungan besar Nabi Muhammad SAW. 
Mengangkat tema “Membangun Ummah Madani”, 
program turut diserikan dengan persembahan Qasidah 
oleh kumpulan Al-Hawariyun sebelum sesi ceramah 
khas disampaikan oleh Naib Canselor merangkap 
Ketua Eksekutif Universiti Islam Selangor, Dato’ Profesor 
Dr. Hj. Mohd Farid Ravi Abdullah, bertajuk “Bangkit 
Berkhidmat, Warisi Semangat Baginda Nabi SAW”.

Subang Jaya, 14 September 2025 – Tema ‘Leading  
 with Wisdom, Serving with Dignity’ mengangkat 

kewibawaan Ketua Polis Negara (KPN), IG Dato’ Sri Hj. 
Mohd Khalid Hj. Ismail memimpin Pasukan Sang Saka 
Biru dalam Malam Mes “Dining In” yang berlangsung 
penuh istiadat di Grand Lagoon Ballroom, Sunway 
Resort Hotel.

Majlis anjuran Mes Pegawai 
Kanan ini diadakan 
bersempena pelantikan 
beliau sebagai KPN ke-
15 pada 20 Jun lalu sekali 
gus memegang tampuk 
kepimpinan Mes Pegawai 
Kanan sebagai Yang 
Dipertua Mes baharu.

Tema tersebut juga 
dipilih sebagai suntikan 
semangat dan pengukuhan 
keyakinan Dato’ Sri untuk 
terus berdiri teguh dalam 
menyempurnakan amanah 
memimpin Pasukan ke 
arah visi sebagai peneraju 
keselamatan demi 
mengekalkan Malaysia 
yang aman serta selamat.

Berucap dalam majlis 
berkenaan, Timbalan KPN 
merangkap Timbalan Yang 
Dipertua Mes, DIG Tan Sri 
Ayob Khan Mydin Pitchay 
menyatakan seluruh warga 
Pasukan turut menzahirkan 
komitmen penuh untuk 

mendukung Fokus KPN dengan penuh kesungguhan 
demi merealisasikan hala tuju yang telah ditetapkan.

Dalam ucapan balas Dato’ Sri Hj. Mohd Khalid menyeru 
agar segenap peringkat pengurusan Polis Diraja 
Malaysia (PDRM) dapat memperkukuh penyelarasan 
gerak kerja dan kesepakatan dalam melaksanakan 
strategi pengukuhan serta penambahbaikan selaras 

dengan Fokus KPN demi 
menjamin keamanan 
dan kedaulatan negara. 

Beliau turut merakamkan 
penghargaan kepada 
barisan kepimpinan 
tertinggi dan seluruh 
warga Pasukan atas 
iltizam serta semangat 
perjuangan yang kian 
mencabar.

Terdahulu bagi 
memeriahkan majlis, 
para hadirin telah 
dipertontonkan dengan 
beberapa tayangan 
video antaranya 
kemudahan mes-mes 
pegawai kanan di lima 
buah negeri (Perak, 
Negeri Sembilan, Pahang, 
Kedah dan Perlis) serta 
perjalanan kerjaya Dato’ 
Sri Hj. Mohd Khalid di 
dalam Pasukan sehingga 
dilantik sebagai KPN.

WARGA PDRM SEMARAKKAN 
SAMBUTAN MAULIDUR RASUL 
SAW PERINGKAT BUKIT AMAN 
1447H/2025M

Majlis turut meraikan kejayaan Kontinjen PDRM yang 
sekali lagi dinobatkan sebagai juara perarakan 
Maulidur Rasul SAW peringkat kebangsaan tahun 
2025. Kemenangan ini menambah rekod cemerlang 
PDRM selaku juara tiga kali iaitu pada tahun 2019, 
2023 dan 2025 selain turut menggenggam kejuaraan 
peringkat Wilayah pada tahun 2022.

“LEADING WITH WISDOM, SERVING WITH DIGNITY”“LEADING WITH WISDOM, SERVING WITH DIGNITY”
ANGKAT KEWIBAWAAN DATO’ SRI HJ. MOHD KHALID PIMPIN PDRM

Ankara, 19 September 2025 – Timbalan Ketua Polis  
 Negara (Timbalan KPN), DIG Tan Sri 

Ayob Khan Mydin Pitchay menghadiri 
Pameran Peralatan Keselamatan 
Dalam Negeri (Internal Security 
Equipment Exhibition – IGEF 
2025) yang berlangsung 
di Pusat Kongres dan 
Pameran ATO 
Congresium.

IGEF 2025 yang 
b e r l a n g s u n g 
dari 18  
sehingga 20 
S e p t e m b e r 
2025 telah 
disertai hampir 
200 pempamer 
dari pelbagai firma 
dan agensi keselamatan 
tempatan Turkiye termasuk 

antarabangsa bagi mempromosikan teknologi serta 
ciptaan terkini keluaran masing-masing antaranya 
kenderaan, peralatan komunikasi dan teknologi 
maklumat serta pakaian pelindung dan fabrik 
teknikal.

Beliau yang diiringi oleh Penolong Pengarah 
Persenjataan (CBRNE), Jabatan Logistik dan 
Teknologi Bukit Aman, ACP Hammizamri Abdullah 
telah mengunjungi beberapa reruai pameran 
selain mencuba dan menilai produk keselamatan 
terkini yang berpotensi untuk dimanfaatkan dalam 
mempertingkatkan keupayaan operasi Polis Diraja 
Malaysia, seiring dengan perkembangan landskap 
keselamatan semasa.

Kota Bharu, 
19 September 

2025 – Ketua Polis Negara (KPN), IG Dato’ Sri Hj. Mohd 
Khalid Hj. Ismail menzahirkan penghargaan serta 
terima kasih kepada semua Pegawai Awam Polis 
Diraja Malaysia (PDRM) yang sentiasa melaksanakan 
tugas dengan penuh tanggungjawab bagi 
memastikan pengukuhan perkhidmatan kepolisan 
demi kesejahteraan rakyat dan imej unggul PDRM.

Perkara tersebut dinyatakan oleh Dato’ Sri Hj. Mohd 
Khalid dalam Perhimpunan Pegawai Awam Pasukan 
Ke-17 Bersama KPN bersempena Sambutan Hari Polis 
Ke-218 yang berlangsung di Dewan Sri Makmur 2, 
Hotel Elite Design, Kota Bharu, Kelantan.

Berucap di hadapan lebih 300 Pegawai Awam yang 
hadir, Dato’ Sri Hj. Mohd Khalid percaya kekuatan 
PDRM perlu didokong oleh sistem yang mantap agar 
amanah serta tanggungjawab dapat dilaksanakan 
dengan sempurna, bersama-sama warga pegawai 
awam yang ada pada hari ini.

“Dengan kekuatan seramai 14 ribu kakitangan 
awam, ia menjadi aset yang amat bermakna 
dalam memastikan kelangsungan tugas serta 
tanggungjawab dapat disempurnakan dengan 
baik”, ujar beliau.

Beliau juga sempat menitipkan nasihat kepada 
para pegawai awam untuk terus mempertingkatkan 
ilmu dan kemahiran dalam bidang Kecerdasan 
Buatan (AI) selaras dengan perkembangan semasa 
di samping membudayakan amalan integriti dan 
berkeperibadian mulia dalam penugasan harian, 
demi menjaga nama baik Pasukan.

Perhimpunan Pegawai Awam PDRM merupakan 
acara tahunan sempena Hari Polis, yang menjadi 
medium penting bagi pucuk pimpinan Pasukan 
untuk bersua muka serta berinteraksi dengan para 
pegawai awam yang berkhidmat di seluruh kontinjen 
dan formasi dalam PDRM.

L e b i h bermakna, majlis tersebut 
turut diserikan dengan kehadiran Presiden Kongres 
Kesatuan Pekerja-Pekerja Dalam Perkhidmatan 
Awam (CUEPACS), Dato’ Dr. Hj. Adnan Mat yang 
merupakan seorang tokoh terkemuka penjawat 
awam tanah air.

Turut berlangsung penyampaian Surat Penghargaan 
kepada 107 orang pegawai awam yang telah 
menunjukkan prestasi kerja yang cemerlang sebagai 
menghargai perkhidmatan cemerlang yang telah 
mereka pamerkan.

TIMBALAN 
KPN HADIRI 
PAMERAN

IGEF 2025 DI 
TURKIYE

Kuala Lumpur, 23 September 2025 - Program Sayembara 
Dekon menjadi bukti bahawa warga Polis Diraja 

Malaysia (PDRM) bukan sahaja menjaga keamanan 
tetapi juga mengangkat martabat seni dan budaya 
bangsa.

Program yang bertemakan “Bahasa Jiwa Bangsa” itu 
disempurnakan oleh Ketua Polis Negara (KPN), IG Dato’ 
Sri Hj. Mohd Khalid Hj. Ismail bersempena sambutan 
Hari Polis Ke-218 Tahun 2025 dekat Dewan Tan Sri Abdul 
Rahman Hashim, Pusat Latihan Polis Kuala Lumpur.

Ketibaan beliau disambut oleh Timbalan KPN, DIG 
Tan Sri Ayob Khan Mydin Pitchay bersama Pengarah 
Cawangan Khas merangkap Pengerusi Jawatankuasa 
Penganjur, CP Datuk Ibrahim Darus.

Program yang berlangsung dari bulan Ogos itu telah 
disertai 14 kumpulan iaitu tiga jabatan dan lima kontinjen 
dalam PDRM dari seluruh negara. Ia merupakan 
pertandingan seni deklamasi dan lakonan yang sarat 
dengan nilai seni serta budaya melibatkan warga 
Pasukan Sang Saka Biru.

Berucap dalam program yang diadakan, Dato’ Sri Hj. 
Mohd Khalid menzahirkan penghargaan kepada Dewan 
Bahasa dan Pustaka (DBP) atas kolaborasi bersama PDRM 
bagi merealisasikan program yang amat bermakna 
dalam menyemarakkan semangat perjuangan luhur 
demi negara, bangsa dan agama. 

“Sayembara Dekon ini bukan sekadar untuk 
memartabatkan penggunaan Kesusasteraan 
Melayu dalam kalangan warga PDRM, sebaliknya 
memperkasakan semangat patriotisme, 
memperjuangkan kedaulatan dan keselamatan negara 
tercinta.

“Sebagai institusi penguat kuasa terulung negara, PDRM 
tidak hanya bertanggungjawab memastikan keamanan 
kekal terpelihara menerusi penguatkuasaan undang-
undang tetapi turut berperanan menyemai rasa cinta 
terhadap negara dalam kalangan masyarakat menerusi 
pelbagai platform,” ujar beliau lagi.

Pertandingan tahun ini telah mengangkat Kumpulan 
Gema Sakti Bangsa dari Cawangan Khas Bukit Aman 
sebagai johan dengan tajuknya ‘Degupan Hati Malaya’. 
Manakala, tempat kedua milik Kumpulan Seputeh Karya 
dari Kontinjen Kelantan dan Kumpulan Gema Akinabalu 
dari Kontinjen Sabah di tempat ketiga.

Selain itu, Anugerah Khas turut diberikan kepada 
beberapa kategori pertandingan iaitu Poster Terbaik 

Alor Gajah, 20 September 2025 - Ketua Polis Negara 
(KPN), IG Dato’ Sri Hj. Mohd Khalid Hj. Ismail hadir 

menyempurnakan Majlis Perbarisan Tamat Latihan dan 
Penyampaian Sijil Pelantikan Inspektor Kor Sukarelawan 
Polis Siswa Siswi (SUKSIS) Universiti Awam (UA) Kali Ke-
21 Tahun 2025 di Universiti Teknikal Malaysia Melaka 
(UTeM).

Ketibaan beliau disambut oleh Timbalan Pengarah 
(Kepolisan Am/Kepolisan Komuniti), Jabatan 
Pencegahan Jenayah dan Keselamatan Komuniti 
Bukit Aman, DCP Dato’ Aida Abdul Hamid bersama 
Ketua Polis Melaka, DCP Dato’ Dzulkhairi Mukhtar serta 
Komandan UTeM, ACP/KS Profesor Madya Datuk Dr. 
Sabri Mohamad Sharif.

Majlis kali ini menyaksikan seramai 942 pegawai 
Inspektor Kor SUKSIS daripada 19 UA seluruh negara 
yang berjaya menamatkan latihan dengan cemerlang, 
merangkumi pelbagai jurusan pengajian di peringkat 
ijazah sarjana muda.

Terdahulu, dalam acara yang berlangsung di Padang 
Kawad UTeM, Dato’ Sri Hj. Mohd Khalid telah diberi 
penghormatan untuk memeriksa baris dengan menaiki 
kenderaan istiadat, disusuli dengan penyampaian 
sijil kepada Pelatih Terbaik Keseluruhan daripada 
setiap UA sebagai pengiktirafan atas kecemerlangan 
mereka.

Selesai perbarisan, majlis diteruskan di Dewan Canselor 
UTeM dengan sesi pentauliahan dan penyampaian 
sijil pelantikan yang menyaksikan para pegawai 
menerima watikah secara rasmi di hadapan para 
tetamu kehormat, keluarga serta rakan seperjuangan.

Berucap dalam majlis itu, Dato’ Sri Hj. Mohd Khalid 
menegaskan bahawa Kor SUKSIS berperanan penting 
sebagai platform membentuk sahsiah, disiplin dan 
semangat patriotisme dalam kalangan mahasiswa, 
sekali gus melahirkan graduan berwibawa yang 
mampu menjadi ikon disiplin serta duta kecil Polis Diraja 
Malaysia (PDRM) di kampus.

“Percayalah bahawa, sifat kepimpinan yang 
berteraskan nilai kepolisan yang telah diterapkan 
dalam diri mahasiswa dan mahasiswi akan menjadi 
nilai tambah untuk lebih berkeyakinan serta optimis 
terhadap kepentingan keselamatan, seiring fungsi dan 
peranan PDRM,” ujar beliau.

Majlis pentauliahan yang berlangsung penuh istiadat 
itu turut menyaksikan penyampaian Anugerah Pelatih 
Terbaik Latihan Luar dan Anugerah Pelatih Terbaik 
Akademik oleh Dato’ Sri Hj. Mohd Khalid.

KPN SEMPURNAKAN MAJLIS PERBARISAN 
TAMAT LATIHAN DAN PELANTIKAN INSPEKTOR 

KOR SUKSIS UA KE-21

HARI POLIS KE-218:

PROGRAM SAYEMBARA DEKON BUKTI WARGA 
PDRM ANGKAT MARTABAT SENI DAN BUDAYA

dimenangi oleh Kumpulan Gema Sakti Bangsa 
dari Cawangan Khas bertajuk “Degupan Hati 
Malaya” dan kategori Skrip Terbaik milik Kumpulan 
Duo Collab dari Jabatan Pengurusan Bukit Aman 
yang bertajuk ‘Perisai Tanah Bertuah’.

Bagi kategori Pelakon Terbaik menyaksikan 
Inspektor Muhammad Faizul Mustafa dari 
Cawangan Khas Bukit Aman sebagai pemenang 
dan Pengarah Terbaik milik Sarjan Ardiansyah 
Wayang dari Kontinjen Sabah.

Hulu Selangor, 24 September 2025 - Timbalan Ketua 
Polis Negara (Timbalan KPN), DIG Tan Sri Ayob 

Khan Mydin Pitchay telah menyampaikan amanat 
di hadapan kira-kira 300 warga Maktab Polis Diraja 
Malaysia (PDRM) Kuala Kubu Bharu (KKB) termasuk 
peserta kursus dari seluruh negara sempena lawatan 
kerja rasmi beliau di Dewan Auditorium Maktab 
PDRM KKB. 

Terdahulu, ketibaan Tan Sri Ayob Khan telah  
disambut oleh Komandan Maktab PDRM KKB, 
ACP Mohd Sabri Abdullah sebelum dibawa 
menandatangani buku pelawat.  

Dalam amanat yang disampaikan, Tan Sri Ayob 
Khan menekankan kepentingan mencontohi sifat 
Rasulullah SAW, khususnya 
amanah dan kejujuran dalam 
setiap penugasan. Beliau 
turut menegaskan bahawa 
integriti perlu dijadikan teras 
utama bukan sahaja dalam 
perkhidmatan kepolisan, malah dalam kehidupan 
seharian setiap warga PDRM.

Selain itu, beliau mengingatkan bahawa kelemahan 
dalam aspek penyeliaan sering menjadi punca 
utama berlakunya masalah disiplin dan salah 
laku dalam pasukan, sekali gus menjejaskan 
keberkesanan penyampaian perkhidmatan kepada 
masyarakat.

“Justeru, penyelia di semua peringkat diminta 
memainkan peranan dengan lebih berkesan 
dalam memantau dan membimbing pegawai serta 
anggota di bawah seliaan,” ujarnya. 

Tambah beliau lagi, semua warga pasukan diseru 
agar melengkapkan diri dengan kemahiran digital 
serta penguasaan teknologi Kecerdasan Buatan 
(AI) dalam setiap aspek penugasan. Jelasnya, 
PDRM sentiasa komited untuk menguasai dan 

Kuala Lumpur, 23 September 2025 - Timbalan Ketua  
 Polis Negara (Timbalan KPN), DIG Tan Sri Ayob 

Khan Mydin Pitchay mempengerusikan Mesyuarat 
Jawatankuasa Pemandu Bilangan 2 bagi Tahun 2025 
yang berlangsung di Bilik Mesyuarat KPN, Ibu Pejabat 
Polis Diraja Malaysia (PDRM) Bukit Aman.

Mesyuarat tersebut merupakan rentetan kolaborasi 
dan usaha sama antara PDRM khususnya Jabatan 
Siasatan Jenayah Narkotik (JSJN) dengan Universiti 
Kebangsaan Malaysia (UKM) yang diadakan pada 
bulan Mac lalu. 

Antara agenda mesyuarat yang dibincangkan 
mengenai pembentangan kertas kerja, status 
Bahan Psikoaktif Baharu (NPS) di Malaysia dan 
perkembangan memorandum persefahaman di 
antara PDRM dengan UKM.

Tan Sri Ayob Khan dalam ucapannya berkata, jalinan 
kolaborasi strategik PDRM dan UKM ini menjadi wadah 
penting memanifestasi naratif kebangsaan dalam 
usaha membanteras dadah menerusi pendekatan 
saintifik, sistemik dan strategik. 

“Menerusi kerjasama ini, saya berharap PDRM dan 
UKM dapat bersama-sama menerajui inovasi bidang 
risikan jenayah dadah berasaskan biologi dan 
kecerdasan buatan, selaras dengan aspirasi United 
Nations Office on Drugs and Crime 2030,” ujarnya lagi.

Kuala Lumpur, 24 September 2025 - Timbalan  
 Ketua Polis Negara (Timbalan KPN), DIG Tan Sri 

Ayob Khan Mydin Pitchay penuhi undangan ke 
Majlis Sambutan Memperingati Hari Kebangsaan 
Arab Saudi ke-95 yang berlangsung di Grand 
Ballroom, Hotel Mandarin Oriental.

Majlis yang dihoskan oleh Duta Arab Saudi ke 
Malaysia, Mesaad Ibrahim Abdullah Al Sulaim 
itu dihadiri lebih 200 tetamu termasuk orang 
kenamaan dan diplomat asing.

Sambutan yang diadakan secara tidak langsung 
dapat mengeratkan hubungan dua hala 
antara Malaysia dengan Arab Saudi, di samping 
mengukuhkan lagi jalinan kerjasama yang strategik 
dari segi ekonomi, pendidikan dan pembangunan 
ummah.

KOLABORASI BERTERUSAN
PDRM DAN UKM DALAM

PERANGI JENAYAH NARKOTIK

TIMBALAN KPN SAMPAIKAN AMANAT DI 
  MAKTAB PDRM KKB

TIMBALAN KPN 
SERIKAN MAJLIS 

SAMBUTAN 
MEMPERINGATI HARI 
KEBANGSAAN ARAB 

SAUDI KE-95

melengkapkan kemudahan teknologi serta fasiliti 
bagi memastikan pasukan mampu mendepani 
cabaran era digitalisasi dan AI.

Langkawi, 28 September 2025 – Timbalan Ketua  
 Polis Negara, (Timbalan KPN) DIG Tan Sri Ayob 

Khan Mydin Pitchay menghadiri Majlis Pelepasan 
(Flag Off) perlumbaan berprestij dunia Le Tour de 
Langkawi (LTdL) 2025 di Jalan Padang Matsirat.

Ketibaan beliau di Jalan Padang Matsirat telah 
disambut oleh Pengarah Jabatan Siasatan dan 
Penguatkuasaan Trafik (JSPT), CP Dato’ Sri Mohd 
Yusri Hj. Hassan Basri sebelum bersama-sama 
hadir ke acara pelepasan yang disempurnakan 
oleh Timbalan Ketua Setiausaha (Pengurusan) 
Kementerian Belia dan Sukan, Encik Abdullah 
Hassan.

Seramai 164 warga Pasukan terdiri daripada 16 
pegawai dan 148 anggota JSPT, diketuai oleh 
Ketua Penolong Pengarah Kawalan Lalu Lintas JSPT 
Bukit Aman, Superintenden Mohd Yatim Osman 
telah ditugaskan sebagai barisan hadapan bagi 
memastikan keselamatan para pelumba serta 
orang awam yang hadir menyaksikan perlumbaan 
tersebut.

Bagi menjamin acara berjalan lancar dan kekal 
selamat, Polis Diraja Malaysia (PDRM) menerusi 
JSPT turut menggerakkan pelbagai asetnya bagi 
membantu sepanjang perlumbaan antaranya,  

Kuala Lumpur, 26 September 2025 – Seramai 16  
 pegawai kanan Polis Diraja Malaysia (PDRM) 

diraikan dalam  Majlis 
Pemakaian Lencana 
Pangkat yang  
melibatkan tiga 
Komisioner Polis (CP), 
dua Deputi Komisioner 
Polis (DCP), tiga Senior 
Asisten Komisioner 
(SAC) dan lapan Asisten 
Komisioner Polis (ACP), 
selaras dengan Arahan 
Pertukaran Pegawai 
Kanan Polis yang 
diumumkan baru-baru 
ini.

Majlis Pemakaian 
Pangkat bagi Pegawai 
Kanan Polis (Pegawai 
Diwartakan) itu telah 
disempurnakan oleh 
Ketua Polis Negara (KPN), 
IG Dato’ Sri Hj. Mohd 
Khalid Hj. Ismail di Mes 
Pegawai Kanan, Bukit 
Aman. 

Mendahului senarai 
ialah Timbalan Pengarah 
Cawangan Khas I, CP 
Datuk Zahib Sabari, 
manakala Pesuruhjaya 
Polis (PJP) Sarawak, CP Datuk Mohamad Zainal 
Abdullah, Timbalan PJP Sabah, DCP Datuk Abdul 
Rani Alias dan Timbalan Ketua Jabatan Siasatan 
Jenayah (Siasatan/Perundangan) Ibu Pejabat Polis 
Kontinjen Sarawak, ACP Tonny Lunggan menerima 
pemakaian lencana pangkat tersebut di formasi 

masing-masing.

Berucap dalam majlis 
tersebut, Dato’ Sri Hj. 
Mohd Khalid menzahirkan 
penghargaan dan tahniah 
kepada semua pegawai 
yang dinaikkan pangkat, 
sambil menegaskan 
bahawa pengiktirafan 
itu mencerminkan 
k e c e m e r l a n g a n 
prestasi dan komitmen 
tinggi mereka dalam 
menjalankan amanah.

Beliau turut menekankan 
bahawa kepimpinan 
sebenar bukan terletak 
pada pangkat, tetapi 
pada kemampuan 
memberi perkhidmatan 
terbaik serta membuat 
keputusan secara 
adil, berintegriti dan 
bertanggungjawab.

Tambahnya, fokus tugas 
perlu selari dengan 
hala tuju Pasukan serta 
dasar Malaysia MADANI 
agar penyampaian 
perkhidmatan sentiasa 
berkesan. Dengan 

permuafakatan dan iltizam jitu, katanya, PDRM 
akan terus diperkasa sebagai institusi berwibawa, 
manakala pegawai kanan berperanan 
membimbing warga pasukan melaksanakan 
amanah dengan penuh dedikasi.

        PEGAWAI KANAN POLIS TERIMA        PEGAWAI KANAN POLIS TERIMA
PEMAKAIAN LENCANA PANGKAT BAHARUPEMAKAIAN LENCANA PANGKAT BAHARU1616

LTDL 2025:

TIMBALAN KPN HADIR FLAG OFF PERLUMBAAN BERPRESTIJ DUNIA

81 buah motosikal berkuasa tinggi pelbagai model, 
dua buah lori pengangkut, 16 buah kereta dan tujuh 
buah van.

Seramai 129 pelumba daripada 22 pasukan termasuk 
dari dalam dan luar negara, berjaya menamatkan 
perlumbaan sejauh 96.5 kilometer yang bermula 
di Pekan Kuah sebelum mengelilingi seluruh Pulau 
Langkawi, Kedah.

